
Na Yasmine Protace, MKURANGA

MKURANGA nako sasa kumekucha. 
Mkurugenzi Mtendaji wa Halmashauri 
hiyo mkoani Pwani, Mhandisi Mshamu 
Munde, anasema wako mbioni kujenga 
stendi ya kisasa katika eneo la Mwan-
dege.

Hapo lengo kubwa ni kuhakikisha 
wananchi wanufaika na fursa zina-
zowazunguka katika mtazamo wa usa-
firi.

Anasema katika kufanya hilo fursa 
anazotaja zitakuwa katika stendi hiyo 
na itakuwa pia ni mpango wa uchumi 
kwa Mkuranga, huku akifafanua kwam-
ba ni stendi inayolenga kuhudumia, pia 
mabasi yaendayo mikoa ya Kusini na 
nchi jirani.

Mkuranga iko katika bararabara kuu 
inayounganisha Jiji la Dar es Salaam, 
inayopakana na mikoa ya Kusini Lindi, 
Mtwara na Wilaya ya Tunduru mkaoni 
Ruvuma, pia nchi jirani ya Msumbiji.

Anasema, kukamilika kwa stendi 
hiyo kutawaondolea abiria kero ya usa-
firi wanayokutana nayo, Mbagala jijini 
Dar es Salaam, ikiwa stendi yenye uku-
bwa wa ekari 50.

“Hii stendi itakuwa kubwa na ya kisa-
sa  na itatoa huduma za maegesho ya 
malori, mabasi makubwa, mabasi ma-
dogo magari ya watu binafsi na mabasi 
ya mwendokasi,” anasema.

Anafafanua wameishaongea na 
wakala mabasi ya mwendokasi, am-
bako mabasi hayo yatawachukua abiria 
kutoka nchi jirani na wale wa nchini.

Mhandsi Munde anaeleza matarajio 
ni kwamba, stendi ijayo itakuwa ya 
kisasa yenye maeneo yaliyotengwa kwa 
biashara za kada mbalimbali, akitaja 
mojawapo ni fursa kwa Machinga.

Aidha, anasema kutaku-
wapo maeneo ya bustani ya 
bustani za mapumziko na 
kufanyia faragha mbalimbali, 
kama vile kutumia kupiga pi-
cha na hata kutumiwa na wa-
naorekodi nyimbo.

Mkurugenzi Mtendaji anau-
taja kuwa ni mradi mkubwa 
utakaokuwa na huduma mbal-
imbali za kijamii kwa utara-
tibu maalum kwa wahitaji.

Anaongeza kuwa mpaka 
sasa, wapo katika hatua za 

usanifu na hadi mwisho wa 
mwezi huu, watakuwa wana-
fanya uchambuzi na kufau-
tiwa na hatua ya kuandaliwa 
ramani.

“Ramani zitapelekwa katika 
taasisi za kuombea fedha, la-
kini sio benki,” anataja chanzo 
cha uwezeshaji mradi, aki-
fafanua kuwa itafuatiwa na 

dokezo kupelekwa Ofisi ya 
Hazina, kuomba fedha   za 
kufadhili mradi, unaotarajiwa 
kugharamu fedha Sh. bilioni 
50.

Anasema halmashauri 
yao inatarajia kuanza katika 
mpango kazi wa fedha kidogo 
kujenga mahitaji kidogo yaliyo 
muhimu, ili mradi uanze kutu-
mika wakati sehemu nyingine 
ya ujenzi ikiendelea.

Anafafanua:”Tutaanza na 
kiasi hicho cha fedha,  tut-
azalisha na kujihudumia  sisi   
wenyewe, ili tuimalizie  miun-
dombinu   ambayo   itakuwa 
haikukamilika.”

Dk. Festo John Dudange, 
kutoka Ofisi ya Rais Tawala 
za Mikoa na Serikali ya Mitaa 
(TAMISEMI) Kitengo cha Afya, 
Mapato na Miundombinu, ak-
iwa ziara ya siku moja katika 
wilaya hapa, anaipongeza Hal-
mashauri ya Mkuranga kwa 
jitihada hizo za kimaendeleo 
kujenga stendi ya kisasa.

Anasema, kuanzishwa 
stendi  kutawasaidia kuinuka 
kiuchumi zaidi, pia wana - 
Mkuranga watapata ajira ita-
kayochangia kubadilisha mai-

sha yao.
Dk. Festo, anazikumbusha 

wilaya zote nchini kupanga mi-
kakati  ya ukusanyaji mapato 
ya ndani, ili yafikie asilimia 50 
ya malengo  watakayofanikisha   
kuwatatulia wananchi magumu 
katika sekta zao mbalimbali.

Kuhusu miradi ya barabara, 
anasema mingi inashindikana 
kuendelea, kutokana na ku-
totekelezwa kwa mikataba ya 
barabara, kwani wajenzi wengi 
hawakidhi vigezo.

Mbunge wa Mkuranga, Abdal-
lah Ulega, anasema makandar-
asi wengi wanaoletwa kufanya 
kazi vijijini, hawana uwezo na 
wanasababisha kazi kukwama 
na anatoa mfano kuwapo wa-
naofanya kazi kwa dai kwanza 
la kupatiwa fedha.

“Inatakiwa makandarasi wa-
fanye kazi, pesa italipwa, la-
kini baadhi yao wanatanguliza 
pesa,” anasema Ulega.

Mkuu wa Wilaya Mkuranga, 
Filbeto Sanga, anasema mi-
undombinu ya barabara ina 
changamoto anauomba Wakala 
wa Barabara Mijini na Vijijini 
(TARURA), uongezewe uwezo.

Anafafanua uwiano wa mgao 
wa fedha za makusanyo kuwa, 
asilimia 30, zinachukiwa na 
TARURA na asilimia 70 kwa 
Wakala wa Barabara Tanzania 
(TANROAD).

Sanga anaendelea: “TARURA 
iongezewe bajeti ili iweze kwen-
da sambamba na kutoa huduma 
katika barabara za vijijini na 
madaraja.” 

Mkurugenzi Mtendaji wa Halmashauri hiyo mkoani Pwani, 
Mhandisi Mshamu Munde. PICHA: YASMIN PROTACE.

Msaidizi wa Askofu
Banzi afariki dunia

Na Waandishi Wetu, TANGA

SIKU chache baada ya aliyekuwa Askofu wa 
Kanisa Katoliki Jimbo la Tanga,  Antony Banzi, 
kufariki dunia, kanisa hilo  limepata pigo  tena 
baada ya kuondokewa na  aliyekuwa msaidizi 
wa askofu, Padri Martin Maganga.

Padri Maganga alifariki dunia juzi Mwanga 
mkoani Kilimanjaro baada ya hali yake kiafya 
kubadilika ghafla, alipokuwa akitokea kwenye 
matibabu katika Hospitali ya Rufani ya Kanda 
ya KCMC, mjini Moshi.

 Kifo hicho kimeonekana  kuwashtua watu 
wengi kutokana na padri huyo kuwa na afya 
njema alipokuwa akisimamia taratibu za mazi-
shi ya Askofu Banzi wiki mbili zilizopita.

Mwenyekiti wa Kamati ya Maandalizi ya 
Mazishi, Padri Thomas Msagati, alisema mwili  
wa Padri Maganga umehifadhiwa katika Hospi-
tali ya Rufani ya Mkoa wa Tanga, Bombo.

Padri Msagati alisema mazishi yanatarajiwa 
kufanyika Januari 19, mwaka huu, katika se-
hemu maalumu ya kuzikia mapadri, Parokia ya 
Kilole, Korogwe mkoani Tanga. 

“Baada ya kuwasiliana na Msimamizi Mkuu 
wa Jimbo, Padri Kiangio na Askofu (Mkuu Jimbo 
Kuu la Dar es Salaam, Judathedeus Ruwa’ichi, 
ilionekana kwamba tutazika siku ya Jumanne 
huko Korogwe,” alisema Padri Msagati.

Kwa mujibu wa kiongozi huyo, mara ya 
mwisho tatizo lililokuwa likimsumbua mare-
hemu ni kisukari pamoja na ugonjwa wa moyo, 
hivyo kulazimika kufanya kliniki KCMC. 

Wakati wa uhai wake, Padri Maganga, ali-
kuwa akihudumu pia kama  Paroko katika 
Parokia ya Mtakatifu Theresia, Barabara ya 20 
jijini Tanga.

Aliteuliwa kuwa Makamu wa Askofu Banzi 
mwaka 2008 na hadi anafikwa na umauti, ali-
kuwa amehudumu katika wadhifa huo kwa 
miaka 12.

Pia amewahi kuwa Mkufunzi wa Chuo Kikuu 
cha Mtakatifu Augustino (SAUT) kilichoko jijini 
Mwanza.

lImeandikwa na Boniface Gideon na 
Lulu George

Rais Magufuli amwita Maalim Seif shujaa 
Na Waandishi Wetu

RAIS John Magufuli amesema 
amemwita Makamu wa Kwanza wa 
Rais Zanzibar, Maalim Seif Sharif 
Hamad, ni shujaa kutokana na ua-
muzi aliochukua wa kuungana na 
serikali.

Pia amesema uamuzi huo ni wa 
kishujaa na wenye maslahi kwa Wa-
zanzibar wote kwa kuwa umeziun-
ganisha ndoa zilizovunjika.

Kutokana na uamuzi huo, Rais 
Magufuli amesema anaiona Zan-
zibar mpya, yenye maendeleo ita-
kayokuwa kama Dubai na kwamba 
uzoefu wa Maalim Seif unahitajika 
kwenye uongozi wa sasa.

Alitoa kauli hiyo jana nyum-
bani Chato, mkoani Geita baada ya 
kutembelewa na Rais wa Zanzibar, 
Dk. Hussein Ali Mwinyi, aliyeambat-
ana na Maalim Seif. 

Wakiwa katika mazungumzo, 
Rais Magufuli alisisitiza ushirikiano 

kwenye kazi kumwomba Maalim 
Seif kushirikiana na Dk. Mwinyi ku-
hakikisha mali za umma zinapewa 
kipaumbele na kulindwa pamoja na 
kutohofia ‘kutumbua majipu’.

“Rais Mwinyi usiogope kutum-
bua majipu wanaokwamisha 
maendeleo. Zanzibar itakuwa 
kama Dubai. Kukiwa na upendo, 
amani, kusipokuwapo na rushwa, 
wawekezaji watakuja. Wananchi wa 
Zanzibar na Afrika kwa ujumla wa-
nahitaji maendeleo,” alisema.

“Mambo ya vyama yasitusum-
bue, hata Maalim ukitaka kuja kuoa 
Chato, CCM ruksa. Tunatakiwa Wa-
tanzania kutanguliza maslahi ya 
taifa, mara nyingi maadui wange-
penda kuona tunagombana. Lakini 
wameshindwa, viongozi ninyi ham-
na uamuzi wa kuona umoja unavun-
jika,” aliongeza.

Rais Magufuli alisema kitendo cha 
viongozi hao kuwa na Serikali ya 
Umoja wa Kitaifa, kimefanya ndoa 

zilizovunjika kutokana na tofauti za 
itikadi kisiasa, kuungana tena.

“Kuna ndoa zilivunjika Pemba 
kwa sababu mwanamke aliipigia 
kura CCM, mwanamume akakipigia 
kura ACT-Wazalendo. Siku Maalim 
alipoingia, ndoa hizo ziliungana, 
maamuzi (uamuzi) yake (wake) 
yamewaunganisha (umewaungani-
sha) wanandoa, maana yake yana 
(una) baraka kwa mwenyezi Mun-
gu,” alisema.

Kutokana na hatua hiyo, Rais 
Magufuli alisema hivi sasa ume-
funguliwa ukurasa mpya, hususani 
katika kufuatilia masuala muhimu 
kuwasaidia Watanzania.

Rais Magufuli alisema uamuzi 
wa Maalim Seif ni wa kishujaa una 
mwelekeo na mwongozo wa Mun-
gu, kwa sababu nchi kadhaa duniani 
zinashindwa kuendelea kutokana 
na ugomvi.

“Leo amekuja (Maalim Seif ) 
kufanya kazi na mtoto kwa hiyo 

uzoefu wa Maalim Seif unahitajika 
kwa kiasi kikubwa katika uongozi 
wa sasa. Nilipomtania una umri gani 
aliniambia ana miaka 77, nilifikiri 
ana 72,” alisema.

“Atakapomaliza uongozi atakuwa 
na miaka 82. Kwa hiyo ‘experience’ 
(uzoefu) yake ni kubwa katika 
uongozi. Tunamwitaji katika uon-
gozi ndiyo maana nilimpongeza 
sana kwa maamuzi (uamuzi) yake 
(wake).”

Rais Magufuli alisema, wananchi 
wa Zanzibar na Tanzania Bara 
wanahitaji maendeleo ya kweli, 
kwamba alimfahamu Rais Mwinyi 
kwa takribani miaka 20, kwa kuwa 
ni mchapakazi.

“Bila Zanzibar hakuna Tanzania, 
bila Zanzibar hakuna Tanzania. 
Viongozi wote hawa nimewataka 
waendelee kuchapa kazi, sita-
waacha kamwe, sababu wote wana-
hubiri amani,” alisema.

Aidha, Rais Magufuli alisema ma-

jadiliano katika kikao chao yalilenga 
masuala tofauti ikiwamo maende-
leo, umoja wa kitaifa pamoja na mi-
radi ya ujenzi.

Rais Mwinyi alisema mazungum-
zo baina yao yalilenga kujenga nchi, 
kuwaunganisha Wazanzibar.

Alisema anamshukuru Rais Magu-
fuli kwa dhamira yake ya kuisaidia 
Zanzibar ikiwamo ombi aliloliwasili-
sha hivi karibu kwa Mjumbe wa 
Baraza la Taifa na Waziri wa Mambo 
ya Nje ya China, Wang Yi, kuomba 
Dola za Marekani milioni 75 kwa ajili 
ya ujenzi wa kilometa 148 za bara-
bara za Zanzibar.

Naye Maalim Seif alisema wame-
kuwa na mazungumzo mazuri ya 
namna ya kuwaunganisha Wa-
tanzania wote, kwamba amepata 
matumaini kuona Rais Magufuli ana 
dhamira ya kuwaunganisha Waun-
guja na Wapemba.
lImeandaliwa na Christina 

Mwakangale na Maulid Mmbaga

RC asweka ndani wenyeviti vitongoji 
Na Ashton Balaigwa,          
MOROGORO

MKUU wa Mkoa wa Moro-
goro, Loata Ole Sanare, amea-
giza wenyeviti 21 wa vitongoji 
katika Mji Mdogo wa Mikumi 
wilayani Kilosa, kuswekwa ma-
habusu kwa kushindwa kuha-
masisha wananchi kushiriki 
ujenzi wa vyumba vinne vya 
madarasa katika Shule ya Se-
kondari Mikumi.

Vyumba hivyo vinahitajika 
kwa ajili ya wanafunzi 200 am-
bao ni miongoni mwa walioch-
aguliwa kujiunga na kidato cha 

kwanza mwaka huu.
Kutokana na kushindwa 

kutekeleza majukumu yao, Ole 
Sanare amemwagiza Mkuu wa 
Polisi wa Wilaya ya Kilosa ku-
wakamata viongozi hao.

Ole Sanare alitoa agizo hilo 
jana baada ya kutembelea shule 
hiyo na kukuta hakuna jitihada 
zozote zinazofanywa na vion-
gozi  hususani kwa wenyeviti 
wa vitongoji katika Mji Mdogo 
wa Mikumi katika kuhamasi-
sha wananchi kushiriki kwenye 
ujenzi huo.

Shule hiyo imepangiwa wa-
nafunzi 432, lakini wanafunzi 

200 wamebainika kukosa vy-
umba vya madarasa na kuhitaji-
ka vyumba vine, ili kuwezesha 
wanafunzi wote walichaguliwa 
kupata nafasi.

 “Hapa serikali imeleta Sh. 
milioni 25 lakini haziwezi ku-
tosha, hivyo kinachopaswa ni 
ushiriki wa nguvu kazi za  wa-
nanchi. Hili linahitaji uhama-
sishaji wa wananchi kupitia 
viongozi   waliochaguliwa na 
wananchi wenyewe, lakini vion-
gozi hapa wamelala tu,” alisema.

Ole Sanare alipofika eneo la 
ujenzi, hakuwakuta viongozi 
wa vitongoji hao huku ujenzi 

wa vyumba vinne vya madarasa  
ukiwa katika hatua ya msingi 
wakati zimebaki siku  chache   
kwa shule zote kufunguliwa na 
wanafunzi kuanza masomo.

Mkuu huyo wa mkoa alifanya 
ziara hiyo ikiwa ni utekelezaji 
wa agizo la Waziri Mkuu, Kassim 
Mjaliwa, kutaka wanafunzi wote 
waliofaulu mitihani ya darasa la 
saba mwaka jana, kuwa madar-
asani mara shule zitakapofun-
guliwa.

Pia alitaka kila mkoa ku-
hakikisha haukosi vyumba vya 
madarasa ya kusomea na mada-
wati.

Waziri Mkuu, Kassim Majaliwa,  akionyesha kitabu kinachoelezea mafanikio ya miaka mitano ya uongozi wa Rais John Magufuli kina-
choitwa “The Game Changer: President Magufuli’s First Term in Office”  kilichohaririwa na  Prof. Tedi Maliyamkono (kulia),  baada ya 
kukizindua  jijini Dodoma jana. Kushoto ni Waziri wa Elimu, Sayansi na Teknolojia, Prof. Joyce Ndalichako. PICHA: OWM



TANGAZO

3Ijumaa Januari 15, 2021



4

HABARI  KITAIFA

Ijumaa Januari 15, 2021

Watuhumiwa wa kesi ya kuongoza genge la uhalifu na kukutwa na madini bila ya kibali yenye thamani ya zaidi ya 
Sh. milioni 42, wakiwa chini ya ulinzi baada ya kusomewa mashtaka yao Mahakama ya Hakimu Mkazi Kisutu, jijini 
Dar es Salaam jana.  PICHA: JUMANNE JUMA

Wawili mbaroni tuhuma 
kujifanya askari polisi

Na Elizabeth Zaya

JESHI la Polisi Temeke limewakamata watu 
wawili wanaotuhumiwa kuwa ni askari ‘feki’ 
wanaodaiwa kutumia kofia ya jeshi hilo ku-
watishia, kuwalaghai wananchi na kuwaibia 
mali zao.

Akielezea mbele ya waandishi wa habari 
jana namna walivyowanasa watuhumiwa 
hao, Kamanda wa Polisi Temeke, Amos Kak-
wale, alisema watuhumiwa hao walikamatwa 
Januari 10, mwaka huu, wakiwa kazini kwa 
kutumia kofia ya askari polisi kuwaibia wa-
nanchi.

Aliwataja watuhumiwa hao kuwa ni Ally 
Hashimu (29) na Fitna Ramadhani (26), wote 
wakazi wa Temeke Mikoroshini.

“Habari za askari hao feki zilitufikia wakati 
na wao wakiwa na watu waliowakamata wak-
itumia sifa hiyo ya polisi ili kutimiza lengo lao 
la kuwaibia, kwa hiyo tuliwakuta wakifanya 
uhalifu, na baada ya kuwahoji walisema wa-
likuwa wanatumia lugha ya kilaghai ili ku-
jipatia kipato hicho haramu kupitia Jeshi la 
Polisi,” alisema Kamanda Kakwale.

“Watu hao wamekuwa wakitumia vitam-
bulisho bandia kwamba wao ni maofisa wa 
Jeshi la Polisi na wamekuwa wakiwaibia wa-
nanchi kwa vitisho na visingizio mbalimbali.”

WENYEWE WAZUNGUMZA
Wakizunguma mbele ya waandishi wa 

habari watuhumiwa hao walisema, walikuwa 
watatu wakati wanatekeleza uhalifu huo, la-
kini mwenzao mmoja alifanikiwa kukimbia.

 “Januari 8, mwaka huu, tulitoka nyum-

bani tukaja huku Kigamboni tukiwa watatu, 
tukawa tunachukua baadhi ya vitu kwa wa-
nanchi, lakini askari walivyotokea ili watuka-
mate, mwenzetu mmoja alifanikiwa kukim-
bia,” alisema mmoja wa watuhumiwa hao, 
Ally Hashimu.

Pia Kamanda Kakwale alisema katika tukio 
jingine maeneo ya Mbagala Mchikichini, ka-
tika wilaya hiyo ya Temeke walimkamata, 
Hassan Fahame, anayetuhumiwa kufanya vi-
tendo vya wizi na ujambazi.

Alisema mtuhumiwa huyo wa ujambazi 
baada ya kupekuliwa alikutwa na vitu mbal-
imbali.

“Huyu tulimkamata kwa kuongozwa na 
simu ya kisasa hadi kwake na aliposikia 
askari wanabisha hodi alihamaki na kutoka 
na kisu akitaka kuwachoma, lakini waliwahi 
na kumpiga risasi katika maungio ya miguu,” 
alisema.

“Alipopekuliwa nyumbani kwake kulipati-
kana simu saba za aina mbalimbali, vocha 147 
za simu za kampuni tofauti, laini 10 za simu 
tofauti, visu viwili, tochi moja, plaizi moja, 
redio mbili, mabegi mawili ya mgongoni, 
mikoba saba ya kinamama, waleti mbili na 
headphone moja.”

 “Hivi vyote vilipatikana kwenye chumba 
chake na tayari wananchi wameshafika na 
kutambua mali zao.”

Kamanda Kakwale alisema, jeshi hilo li-
naendelea kuwatafuta washirika wengine 
ambao walikuwa katika kundi moja la uhalifu 
huo na endapo watakamatwa wataungan-
ishwa na wenzao hao na kufikishwa mbele ya 
sheria.

Mbaroni  
kwa kuuziana 
dhahabu ‘gesti’
Na Happy Severine, BARIADI

JESHI la Polisi Mkoa wa Simiyu 
linawashikilia watu 15 kwa kosa la 
kuuziana dhahabu katika nyum-
ba ya kulala wageni katika mgodi 
wa dhahabu Lubaga, ulioko Hal-
mashauri ya Wilaya ya Bariadi, 
mkoani humo.

Akiongea na waandishi wa 
habari jana, Kamanda wa Polisi 
mkoani humo, Richard Abwao, 
alisema watu hao wamekamatwa 
Januari 13, mwaka huu, majira ya 
saa 1:00 jioni wakiwa na madini 
hayo yenye uzito wa gramu 9.2.

Abwao alisema, watuhumiwa 
hao walikamatwa wakiwa kwe-
nye nyumba hiyo ndani ya mgodi 
huo wakifanya biashara ya kuuzia 
madini hayo kinyume cha sheria.

“Askari wetu wakiwa doria 
kwenye mgodi huo, walikuwa-
kuta watu hawa wakifanya bi-
ashara hiyo kwenye nyumba ya 
kulala wageni ambayo ipo ndani 
ya mgodi huo, sheria inataka bi-
ashara ifanyike kwenye soko la 

madini,” alisema Abwao.
“Kwenye mgodi huo kuna 

soko la madini ambalo limean-
zishwa na serikali linalotumika 
kuuzia madini, lakini hawa wali-
kuwa sehemu ambayo siyo sahihi 
na lengo lao lilikuwa kukwepa 
kulipa kodi ya serikali,” aliongeza 
Abwao. Awali, akizungumza 
na waandishi wa habari, Mkuu 
wa wilaya hiyo, Festo Kiswaga, 
amelipongeza jeshi hilo kwa ku-
kamata watu hao na kusema hat-
ua kali zitachukuliwa dhidi yao ili 
iwe fundisho.

Kiswaga alisema serikali ili-
weka soko kwenye mgodi huo li-
tumike kwa ajili ya kuuzia madini, 
lakini bado kuna watu wanaen-
delea kuuziana vichochoroni na 
kuwataka waache mara moja.

“Vyombo vyote vipo kazini, 
tutaendelea kuwakamata, tu-
nazo taarifa wapo wengine, tuta-
wakamata wote, niwaombe watu 
wote kwenye mgodi huo waache 
mara moja, hatutakuwa na mza-
ha kwenye hili,” alisema Kiswaga.

Mlinzi mbaroni tuhuma mauaji ya mke
Na Stevie Chindiye, TUNDURU

JESHI la Polisi mkoani Ruvuma, 
linamshikilia mfanyakazi wa kam-
puni ya ulinzi ya Komesha, Shabani 
Mpacha, kwa tuhuma za kumuua 
mke wake kwa madai ya  wivu wa 
kimapenzi.

Tukio hilo lilitokea usiku wa kua-
mkia jana kwamba mtuhumiwa an-
adaiwa kumuua mke wake, Zainabu 
Yassin (46) wakiwa nyumbani kwao 
baada ya kutokea kutoelewana na 
kutokea ugomvi kati yao.

Inadaiwa kwamba Yasini alikuwa 
mke wa ndoa, lakini kwa muda 
mrefu alikuwa anatuhumiwa na 
mumewe kuwa na uhusiano wa ki-
mapenzi na mwanamume mwing-
ine, hali iliyosababisha kuwapo kwa 
ugomvi kati yao.

Bakari Yasini na Bakari Issa, am-
bao ni kaka wa marehemu, kwa 

nyakati tofauti  walithibitisha ku-
wapo kwa ugomvi huo ambao chan-
zo chake kinadaiwa ni mtuhumiwa 
huyo kumkataa mtoto kwa madai 
kuwa hafanani naye hata kwa sura 
wala rangi.

Walidai kuwa kabla ya tukio hilo, 
dada yao alikuwa amelazwa katika 
Hospitali ya  Wilaya ya Tunduru 
kwa ajili ya kumuuguza mtoto wake 
huyo wa miaka miwili aliyetajwa 
kwa jina la Miraco Shaibu.

Kwa mujibu wa ndugu hao, 
wakiwa nyumbani, mtuhumiwa 
alimwomba mkewe amwandalie 
chakula, lakini alikataa kwa madai 
kwamba mpaka amalize kumpatia 
dawa mtoto.

Walidai kuwa baada ya hatua 
hiyo, mtuhumiwa alimvamia mke 
wake na kumnyang’anya mtoto 
akidai kutaka kumuua ili kum-
fanya mkewe kuacha visingizio vya 

kushindwa kutoa huduma kwake 
kisa mtoto huyo ambaye alisema 
si damu yake. Hali hiyo, walidai 
kuwa ilimfanya Yasini kuanza 
kunyang’anyana mtoto huyo na ku-
sababisha kuangushana chini.

Kutokana na valangati hilo, Yasini 
aliumia sana kichwani upande wa 
kisogoni, hali iliyowafanya majirani 

waliojitokeza kuamulia ugomvi huo, 
kumpeleka hospitalini lakini alifari-
ki dunia wakiwa njiani.

Kamanda wa Polisi Mkoa wa Ru-
vuma. Simon Maigwa, amethibitisha 
kuwapo kwa tukio hilo na kwamba 
polisi wanamshikilia mtuhumiwa 
na kwamba wanaendelea na uchun-
guzi.  Maigwa pia alisema baada ya 

kukamilika kwa uchunguzi, mtuhu-
miwa atapelekwa mahakamani ili 
sheria ichukue mkondo wake. 

Naye mganga aliyeufanyia uchun-
guzi mwili wa marehemu, Dk. Ste-
phen   Hokororo, alisema chanzo 
cha kifo hicho ni kutokana na mare-
hemu kutokwa na damu nyingi 
kichwani.

Jafo awaweka kikaangoni
wakurugenzi h/mashauri
Na Augusta Njoji, DODOMA

WAKURUGENZI wa halmashauri 
tano zilizofanya vibaya kwenye 
utekelezaji wa mkataba wa lishe, 
wametakiwa kujieleza kwa Katibu 
Mkuu, Ofisi ya Rais, Tawala za Mikoa 
na Serikali za Mitaa (TAMISEMI), 
sababu za kusuasua utekeleza wa 
agizo la ofisi hiyo.

Agizo hilo lilitolewa jana na Wazi-
ri wa Nchi, Ofisi ya Rais, TAMISEMI, 
Selemani Jafo, alipokuwa akifungua 
mkutano wa tathmini ya utekelezaji 
wa mkataba wa lishe nchini kwa 
mwaka wa fedha 2019/20, jijini 
hapa. 

Aliwataja wakurugenzi hao kuwa 
ni kutoka Halmashauri ya Wilaya ya 
Chato, Manispaa ya Bukoba, Mis-
enyi, Masasi na Biharamulo.

“Katika tathmini iliyopita ya mi-
kataba ya lishe, halmashauri 25 
zilionekana kufanya vibaya kwe-
nye utoaji wa fedha za lishe na tu-
liwataka wakurugenzi wajieleze, 
halmashauri zote zimefanya vizuri 
isipokuwa tano zimeendelea ku-
suasua katika kutekeleza maagizo 
yaliyotolewa na hili nawataka waku-
rugenzi hao waende kumuona Ka-
tibu Mkuu waeleze kwanini hawa-
kutekeleza maelekezo yaliyotolewa 
na TAMISEMI,” alisema.

“Mkurugenzi wa Halmashauri ya 
Biharamulo yeye kutokana na kuwa 
mpya anapaswa kueleza mikakati 
yake atakavyofanya ili kufanya vi-
zuri kwenye masuala ya lishe.”

Alisema utekelezaji wa masuala 
ya lishe kwenye maeneo mbalim-
bali nchini unaridhisha.

“Katika tathmini yetu ya mwaka 
2019 tulielekezana kufanya tath-
mini kila baada ya miezi sita, ni-
wapongeze mikoa yote japokuwa 
mikoa miwili haikufanya vizuri, 
Mkoa wa Kilimanjaro na Tabora ni 

imani yangu kupitia mkutano huu 
wa leo iwe ni fundisho kwenye eneo 
hili,” alisema.

Aliitaka mikoa hiyo mwaka huu 
kufanya tathmini kama ilivyoeleke-
zwa kwenye maazimio ya Agosti, 
2019.

“Tuendelee kufanya juhudi za 
hali na mali kuhakikisha shughuli za 
lishe lazima tusimamie kwa karibu, 
lazima tuwe na mikakati endelevu 
ya masuala ya lishe, kuna maeneo 
hatufanyi vizuri kuna maeneo mra-
di wa lishe unapotekelezwa na ku-
koma utekelezaji wake watu tunaji-
sahau kwenye utekelezaji sio jambo 
jema,” alisema.

Alitoa mfano wa mikoa ya Kanda 
ya Ziwa ikiwamo Geita na Mwanza, 
baada ya mradi wa masuala ya lishe 
utekelezaji wake kukoma, ilioneka-
na hali ya lishe imeshuka.

Waziri Jafo alisema Makamu wa 
Rais aliagiza kuwapo na mikataba 
ya utekelezaji na usimamizi shu-
ghuli za lishe mikoani.  

Kuhusu Mkoa wa Rukwa, Jafo, 
alisema ni miongoni mwa mikoa 
mitatu nchini inayoongoza kwa 
uzalishaji wa chakula, lakini tatizo 
la lishe limeendelea kuutesa na 
kuwataka viongozi wake watoe ki-
paumbele kwenye masuala ya lishe.

Awali, Mkurugenzi wa Afya, 
Ustawi wa Jamii na Lishe wa Ofisi 
hiyo, Dk. Ntuli Kapologwe, alisema 
malengo ya mkutano huo kuweka 
mikakati ili kuchunguza vikwazo 
vya lishe kwenye mikoa isiyofanya 
vizuri licha ya kuwa na uzalishaji 
mzuri wa chakula.

Agosti, 2017, Makamu wa Rais, 
Samia Suluhu Hassan, aliagiza ku-
wapo kwa mkataba wa utendaji na 
wakuu wa mikoa yote ya Tanzania 
Bara ili wasimamie utekelezaji wa 
shughuli za lishe katika mikoa yao ili 
kuondoa tatizo la utapiamlo nchini.

VITUO vya daladala kwenye maeneo mengi ya Dar es Salaam 
na miji mikubwa vimekuwa kero kwa abiria wawe wasafiri wa-
naokwenda mikoani au wanaotumia usafiri wa ndani kutokana 
na kuvamiwa na wajasiriamali wasiodhibitiwa.

Ni kero kwa maana sehemu hizo hazitumiki tena kwa malen-
go yaliyokusudiwa tangu mwanzo zilikuwa zimewekwa maal-
um kwa ajili ya abiria kupumzika ili kusubiri gari, kujikinga na 
mvua, jua au hata kuwa salama wakati mabasi yanapoingia vi-
tuoni.

‘Stendi’ hizo kama zilivyozoeleka kuitwa, leo zimegeuzwa 
kuwa maeneo ya biashara na wajasiriamali wamepata sehemu 
za ‘kujiachia’.

Kwenye kiti (wanapokaa abiria) kumejaa uchafu kama mafu-
ta yaliyokaangia vyakula kama mihogo, sambusa za viazi na 
pia njiti za mishikaki, kuna maganda ya miwa, machungwa na 
ndizi.

Lakini, pia stendi nyingine zimekuwa meza za kuwekea bid-
haa mfano mabeseni ya matunda na nyungo zenye pipi, sigara, 
bisi, tambi, karanga na ndoo ambazo ndani yake kuna vitafun-
wa na vyakula mbalimbali.

Wakati wa mvua na jua kali, abiria hawana pa kusimama ku-
jikinga kutokana na maeneo hayo kujaa wajasiriamali wanaou-
za bidhaa kwenye vituo vya mabasi.

Wapo wanaosimama na mizigo kichwani, wakijaa kila ma-
hali mbele na nyuma na kuyafanya maeneo hayo kuwa kero 
kwani wasafiri hawana pakukimbilia kwa vile wafanyabiashara 
wamejipatia haki miliki ya sehemu hizo.

Tunajua kuwa viongozi wa miji na majiji si wageni, wanafaha-
mu fika kuwa abiria wanaosimama vituoni ili kujikinga na jua 
kali la utosini au mvua wanakutana na meza zenye matunda, 
juisi, maji, biskuti, pipi na vitafunwa.

Ni dhahiri kuwa wauza bidhaa hao wanataka kupata wateja 
hivyo wanawazuia wasafiri kusimama mbele ya biashara zao 
kwa sababu wanawaziba wateja wasiwafikie.

Tunaona kuwa haipendezi ni kero kwa wasafiri wa miji na 
majiji mengi kuanzia Dar, Mwanza, Mbeya, Tanga na Arusha 
kwa vile wajasiriamali wamevamia vituo hivyo ambavyo vili-
kuwa vimewalenga wasafiri.

Pamoja na ukweli kuwa biashara inahitaji kufanyika kwenye 
mkusanyiko mkubwa wa wateja wakiwamo wa vituo vya abiria 
ni wakati wa kuandaa utaratibu wa kuzuia wavamizi kwenye 
sehemu hizi.

Imekuwa ni kero ya muda mrefu ambayo manispaa na majiji 
yanatakiwa yaanze kuchukua hatua kuzimaliza na kurejesha 
hadhi kwenye sehemu hizo.

Ni wazi kuwa wafanyabiashara hawa wanavamia vituo baada 
ya kujaza bidhaa zao kwenye njia za wanaotembea ambazo zili-
kuwa maalumu kwa wasiotumia vyombo vya moto. 

Sehemu hizo zimepangwa biashara au bidhaa mbalimbali 
kama viatu, nguo, matunda, pweza, ngisi na samaki wabichi 
na chips pamoja na mishikaki vyote hivyo vikiwapa shida wa-
naotembea. Tunazikumbusha mamlaka kuwa si jambo jema 
kuendesha mambo bila utaratibu wa kisheria.

Kama njia zilizowekwa kwa ajili ya wanaotembea zimepang-
wa bidhaa inamaanisha kuwa wahusika hao wanalazimika 
kuingia barabarani kupambana na magari, bodaboda na bajaji 
matokeo yake ni kuhatarisha maisha yao na ajali.

Tunawakumbusha wasimamizi wa maeneo haya ambao ni 
halmashauri za wilaya na manispaa za miji na majiji, maofisa, 
kamati za mazingira na usafi kufuatilia kuondoa kasoro hizo, 
kuandaa sheria za kudhibiti na kutoa elimu ya matumizi ya 
maeneo mbalimbali kwenye miji na majiji.

Na Yasmine 
Protace, 
MKURANGA

OFISI za vijiji zina wajibu wa ku-
tumia fursa walizo nazo katika vijiji 
ili kutatua changamoto katika mae-
neo yao.

Hapo kuna wawekezaji wanaku-
ja kuwekeza na hao wakitumiwa vi-
zuri wanaleta maendeleo makub-
wa katika maeneo yao.

Kama ofisi za vijiji vitajikita kusi-
mamia vizuri vyanzo vya vyake 
vya mapato, ni haki inayokifanya 
hata kijiji kupiga hatua kubwa za 
kimaendeleo.

Uzoefu unaionyesha kuna baa-
dhi ya vijiji havina maendeleo, la-
kini ukiangalia upande wa pili wa 
shilingi, ni mahali panapofanyika 
uwekezaji mkubwa.

Hapo ndipo penye hatua inayo-
zaa swali, inakuwaje kijiji kilichobe-
ba sifa kamili kinakosa sura na 
mwonekano wa kukosekana maen-
deleo, wakati kuna wawekezaji wa 
kutosheleza mahitaji.

Kinachotakiwa hapa ni viongozi 
husika wa vijiji kukaa pamoja na 
kushirikiana na wawekezaji, ili ku-
hakikisha maeneo yenu sahihi ya-
nasonga mbele katika tija ya mai-
sha.

Tunafahamu kuwa daima 
wawekezaji kabla ya kuingiza mi-
taji yao katika sehemu zetu, wa-
nakubaliana na kijiji kuhusu vitu 
vya kimaendeleo, ambavyo wataki-
fanya kwa faida ya wanakijiji.

Pia hata ofisi ya kijiji inaweza ku-
tumika rasilimali za kijiji kwa ajili 
ya kutatua kero za wananchi na 
sio kila kero ikatatuliwe na serikali. 
Hapana! Lazima kuwa na mikono 
yetu walau kwa asilimia fulani.

Tukumbuke kuwa, serikali 
mambo mengi ya kimaendeleo ya 
kufanya, lakini kuna vitu vidogo 
ambavyo hata kijiji kinaweza ku-
fanya na kumaliza bila kuitegemea 

Hongera ofisi kijiji kufanikisha 
maendeleo kwa wakazi staili hii

 Muungwana Lazima Nilonge

Wajasiriamali wanatukera 
vituo vya daladala, mabasi 

serikali.
Ni hivi karibuni Ofisi ya Kijiji 

Mwanambaya Wilaya ya Mkuranga 
mkoani Pwani, ilitenga fedha Sh. 
milioni 20, kwa ajili ya kutatua kero 
ya ujenzi wa vyumba vya madarasa 
katika Shule ya msingi Mwanam-
baya.

Mwenyekiti  wa kijiji hicho, 
Leila  Chaburuma, ana mtazamo 
kwamba wana mtazamo kuwa 
wameazimia kutenga Sh. milioni 20 
kupitia mapato ya ndani ili kujenga 
madarasa mawili.

Anaongeza kwamba, mbali na 
kujenga vyumba vya madarasa, pia 
wamejipanga kutatua changamoto 
ya madawati na madarasa katika vy-
umba hivyo.

Ofisi hiyo katika namna yake, 
inampongeza Mkurugenzi Mtend-
aji  wa Halmashauri ya Wilaya 
Mkuranga, Injinia Mshamu Munde, 
kwa kuwajengea darasa moja katika 
shule hiyo na kufanikiwa kukabidhi-
wa mwezi uliopita.

Nilivutiwa na hoja kwamba, 
Mhandisi Munde aendelee kuianga-
lia shule hiyo kwa jicho la huruma, 
kwa kuendelea kuisaidia kutokana 
na kuwa na idadi kubwa ya wa-
nafunzi, ambao wanatoka  katika 
vijiji mbalimbali.

Anasema, kijiji hicho kupitia ofisi 
yake kimeridhia kujenga jengo la 
mama na mtoto kwenye Zahanati 
yao  Mwanambaya, huku wakiji-
andaa kujenga wodi ambayo ita-
wawezesha kukabiliana na ongeze-
ko la wagonjwa kutoka katika vijiji 
vya Mwanadilatu na Mipeku.

Ofisa Mtendaji wa kijiji hicho, Ju-
manne Bofu, alilipongeza Shirika 
la Songas  kufadhili ujenzi wa  ny-
umba pacha  ya Mganga Mfawidhi   
wa zahanati hiyo, ilipokabidhiwa 
mwezi huu.

Ni hivi kar-
ibuni Ofisi ya 
Kijiji Mwa-
nambaya 
Wilaya ya 
Mkuranga 
mkoani 
Pwani, iliten-
ga fedha Sh. 
milioni 20, 
kwa ajili ya 
kutatua kero 
ya ujenzi wa 
vyumba vya 
madarasa 
katika Shule 
ya msingi 
Mwanam-
baya.

Mkurugenzi Halmashauri asimamishwa kazi
Na Elizabeth Zaya       

WAZIRI wa Nchi, Ofisi ya Rais, Ta-
wala za Mikoa na Serikali za Mitaa, 
Selemani Jafo, amemsimamisha kazi 
Kaimu Mkurugenzi wa Halmashauri 
ya Mji wa Tarime, Jumanne Yassin.

Hatua hiyo inatokana na tukio la 
kusafirishwa mwili wa aliyekuwa 
Mkuu wa Idara ya Maendeleo ya 

Jamii katika Halmashauri hiyo, Em-
manuel Sizo, juu ya ‘carrier’ ya gari.

Kusimamishwa kwa mkurugenzi 
huyo kumefanyika siku chache 
baada ya kusambaa kwa picha ka-
tika mitandao ya kijamii iliyokuwa 
ikionyesha mwili wa mtumishi 
huyo ukisafirishwa juu ya gari aina 
ya Toyota    Landcruiser Hardtop 
(mkonga).

Katika taarifa yake kwa vyombo 
vya habari, Mkuu Kitengo cha Ma-
wasiliano Serikalini - TAMISEMI, 
Ndeghenjwa Hosseah, alisema  Wa-
ziri Jafo amemsimamisha kazi 
Kaimu Mkurugenzi huyo, ili kupi-
sha uchunguzi juu ya tukio hilo na 
kuchukua hatua za kinidhamu kwa 
watumishi wote watakaobainika 
kuhusika na uzembe huo kwa mu-

jibu wa sheria, kanuni  na taratibu 
za utumishi wa umma.

“Waziri amewataka watumi-
shi wa TAMISEMI kujenga tabia 
ya kuheshimiana, kupendana na 
kuthaminiana wakati wote wana-
potekeleza majukumu yao,” alisema  
Hosseah.

“Waziri amesikitishwa na kitendo 
kilichofanywa na Halmashauri ya 

Mji huo wa Tarime cha kuusafirisha 
mwili wa mtumishi wake huyo juu 
ya ‘carrier’ ya gari,” aliongeza. 

Kwa mujibu wa taarifa ya Jafo, ki-
tendo kilichofanywa na halmashau-
ri hiyo ni kinyume cha kanuni Q.7 
(1-e) ya utumishi wa umma, mila na 
desturi. 

Sizo alifariki kwa ajli ya gari mkoa-
ni Singida Januari 10, mwaka huu.

Majaliwa azindua kitabu cha utendaji kazi wa JPM
Na Paul Mabeja, DODOMA

WAZIRI Mkuu, Kassim Majaliwa, amesema 
kuwa serikali inaendelea na mapambano na 
haitawaacha salama viongozi wala rushwa 
na mafisadi wanaotumia vibaya fedha za 
umma na kukwamisha miradi ya maendeleo 
ya wananchi. Majaliwa aliyasema hayo jana ji-
jini hapa wakati akizindua kitabu kinachohusu 
utendaji kazi wa Rais John Magufuli, katika 
awamu ya kwanza ya miaka mitano ya uongozi 
wake kinachoitwa ‘The Game Changer’, Presi-
dent Magufuli’s First Term in Office’.

Alisema serikali ya awamu ya tano itaen-
deleza mapambano dhidi ya viongozi wala 
rushwa na mafisadi wa fedha za umma ambao 
wamekuwa wakitamani siku zote kujinufaisha 
wao na sio wananchi wanyonge.

“Mapambano dhidi ya wala rushwa yanaen-
delea pamoja na viongozi mafisadi ambao 
wamekuwa na tabia ya kula fedha za umma na 
kusababisha miradi ya maendeleo kukwama 
na wananchi kuendelea kupata shida katika 
maeneo yao,” alisema Majaliwa.

Alisema Tanzania kufikia asilimia 98 ya kup-
inga rushwa inawezakana kama kila mmoja 
atatimiza wajibu wake katika kuhakikisha 
rushwa inakua haina nafasi katika taifa nzima.

“Watu ambao wanadhani kuwa watatajiri-
ka kupitia rushwa mawazo hayo wayafute 
vichwani mwao kwani serikali hii itaendeleza 
mapambano dhidi ya rushwa na hakuna kion-
gozi atakayeachwa salama katika suala hili,” 
alieleza Majaliwa.

Aliwataka wananchi kuisaidia serikali katika 
mapambo dhidi ya rushwa, kwa kuwafichua 
wote wanaojihusha na vitendo hivyo ili hatua 
kali za kisheria zichukuliwe dhidi yao.

Alisema, hivi sasa wanafanyia kazi maagizo 
ya Rais Magufuli, aliyoyatoa wakati akizindua 
Bunge la 12 mwishoni mwa mwaka jana.

Moja ya maagizo hayo, alisema kuwa ni 
pamoja na kuondoa vikwazo kwa wawekezaji 
wenye nia ya kutaka kuwekeza nchini kupata 
vibali ndani ya siku 14. Akizungumzia kitabu 
hicho, Majaliwa alisema taasisi zote za umma 
zinatakiwa kuwa nacho ili kuwa msaada katika 
utekelezaji wa majukumu yao.

“Kitabu hiki kimesheheni mambo mbalim-
bali ambayo yamefanyika katika awamu ya 
kwanza ya utawala wa Rais Magufuli, ambapo 
ndani yake yameongolewa mambo mbalim-
bali kama vile mapambano dhidi ya rushwa 
ufisadi, pia kimegusia sera na dira ya taifa letu 
katika kufikia uchumi wa kati,” alibainisha 
Majaliwa. Akitoa maelezo, Mhariri Mkuu wa 
kitabu hicho, Prof. Ted Maliyamkono, alisema 
kimeandikwa na watu wasiopungua 47, huku 
kikihusisha wataalamu kutoka vyuo mbalim-
bali kama vile, UDOM, UDSM, Mipango, IMF 
pamoja na taasisi nyingine za serikali kikirati-
biwa na Taasisi ya Utafiti vyuo vikuu Mashariki 
na Kusini mwa Afrika (ESAURP).

Prof. Maliyamkono alisema kitabu hicho ki-
mechambua namna ambavyo Rais Magufuli, 
amekuwa mwana mabadiliko kwa kubadilisha 
mifumo mbalimbali ndani ya serikali katika 
kipindi chake cha kwanza cha utawala.

Mkurugenzi 
Mtendaji wa 
Kampuni ya 
Jatu Tanzania, 
Peter Isare 
(kushoto), aki-
zungumza jijini 
Dar es Salaam 
jana, wakati 
wa uzinduzi 
wa huduma ya 
Jatu Unitalk ita-
kayotoa elimu 
kwa wanafunzi 
wa vyuo vikuu 
hapa nchini, 
ili kujikwamua 
kiuchumi. Kulia 
ni Mwa-
nasheria wa 
kampuni hiyo, 
Amon Raiza 
na Balozi wa 
huduma hiyo, 
Queenelizabet 
Makune. PICHA: 
JUMANNE 
JUMA

Na Shaban Njia, KAHAMA

T
AASISI ya Kuzuia na Kupam-
bana na Rushwa (TAKUK-
URU), wilayani Kahama, 
imefanikiwa kurejesha 

nyumba iliyokuwa inamilikiwa na 
Edward Mpolosi, mkazi wa Mtaa wa 
Nyihongo.

Nyumba hiyo ilichukuliwa na 
mfanyabiashara, Masero Nyam-
hanga, kwa njia ya mkopo umiza 
baada ya mmiliki huyo kushindwa 
kulipa Sh. 300,000, alizochukua 
kama mkopo.

Kaimu Kamanda Mkuu wa 
TAKUKURU wilayani Kahama, Frank 
Masilamba, alisema hayo jana katika 
hafla maalumu ya kuikabidhi nyum-

ba hiyo kwa familia ya Mpolosi.
Alisema, utaratibu uliotumika ku-

jimilikisha nyumba hiyo ulikuwa ni 
batili na haukuzingatia sheria.

“Marehemu Edward alichukua 
mkopo wa Sh. 300,000, lakini al-
ipochelewesha kulipa deni hilo lil-
iongezeka riba yake hadi kufikia Sh. 
milioni 10.5 ndipo alilazimika kuin-
gia mkataba batili wa mauziano ya 
nyumba hii huku mkopeshaji akijua 
wazi kuwa alikuwa anatenda kosa,” 
alisema Masilamba.

Alisema kuwa watoto walifika ka-
tika ofisi za TAKUKURU wilaya na 
kutoa taarifa ya kuhusu baba yao 
kudhulumiwa nyumba iliyopo ka-
tika kitalu      J. 165   Mtaa wa Nyihogo 
na kuchukua jukumu la kuchunguza 

TAKUKURU yarudishia familia nyumba iliyochukuliwa kwa mkopo umiza

M/kiti matatani madai 
kuuza ardhi ya kijiji

Na Frank Kaundula, MORO-
GORO

MKUU wa Mkoa wa Mo-
rogoro, Loata Ole Sanare, 
ameagiza Mwenyekiti 
wa Kijiji cha Vianzi, Hal-
mashauri ya Wilaya ya 
Mvomero, Elias Chapakazi, 
kukamatwa kwa tuhuma ya 
kuuza ardhi ya wananchi 
kinyume na sheria.

Loata alitoa agizo hilo 
jana ofisini kwake baada ya 
kikao cha pamoja kilichom-
husisha Mkuu wa Wilaya 
Mvomero, Albinus Mgonya, 
ofisa ardhi, wenyeviti wa 
vijiji, watendaji wa vijiji na 
kata na wakulima kutoka 
katika halmashauri hiyo.

“Mwenyekiti wa kitongoji 
haruhusiwi kugawa ardhi, 
unachoruhusiwa ni kupokea 
maombi ya wananchi wako 
wanaotaka ardhi, lakini 
maombi yanapelekwa kwe-
nye serikali ya kijiji, seri-
kali ya kijiji inajadili ikiona 
kuna sehemu ya kupewa 
inapeleka kwenye mkutano 
mkuu wa kijiji, mkutano 
mkuu wa kijiji ndio wa-
naopaswa kukupa ardhi,” 
alisema Sanare.

Alimwagiza Mkurugenzi 
wa Halmashauri ya Wilaya 
ya Mvomero, Hassan Njama, 
kumbadilishia kituo cha 
kazi Mtendaji wa Kijiji cha 
Vianzi, Magaly Richard na 
kumpeleka mtendaji mwing-
ine ambaye atasimamia 
upokeaji barua za malala-
miko ya ardhi alizokuwa 
anagawa mwenyekiti huyo.

Kwa upande wake Mkuu 
wa Wilaya ya Mvomero, Al-
binus Mgonya, alisema eneo 
ambalo limehusika kuuzwa 
linamilikiwa na mwekezaji 

Balozi Namfua, ambaye 
anamiliki hekari 2,000 kwa 
shughuli za kilimo.

Mgonya alisema hekari 
2000 ni nyingi kumilikiwa 
na mtu mmoja na kuagiza 
kamati ambayo itashiriki-
ana na mkurugenzi wa hal-
mashauri hiyo kuunda hoja 
ya kumuomba mwekezaji 
wa eneo hilo kubaki na hek-
ari 1,200 huku zingine 800 
zitumiwe na wananchi.

“Tumebaini uwapo wa 
kaya 72 zina makazi katika 
eneo hilo ambazo zinaen-
deleza shughuli tofauti za 
kibinadamu       na hekari 
800 kati ya 2,000 zina-
tumika na wananchi hao, 
kwahiyo sio rahisi kuwaon-
doa bali tunaweza kufanya 
utaratibu mzuri baada ya 
kamati kukaa,” alisema 
Mgonya.

Wananchi wa vijiji hivyo, 
akiwamo Susu Nestory, 
mkazi wa Kijiji cha Wami-
luhindo, alisema kiongozi 
wa Kijiji cha Vianzi alikuwa 
akiuza maeneo kiholela na 
kusababisha kuuza maeneo 
ya vijiji vingine jirani na 
kutoa pongezi kwa Mkuu 
wa mkoa kwa uamuzi aliou-
chukua ili liwe funzo kwa 
viongozi wengine.

Alisema sababu kubwa 
kwa baadhi ya viongozi 
ngazi ya kijiji kujihusisha 
katika kuuza ardhi ni pamo-
ja na uroho wa madaraka 
na kutokuwa na uelewa wa 
utaratibu wa kuuza ar-
dhi katika maeneo yao na 
tamaa ya fedha.

Naye Elias Chapakazi, 
Mwenyekiti wa Kijiji cha 
Vianzi ambaye ni mtuhumi-
wa wa kuuza ardhi ya kijiji, 
alikanusha kuhusika na ma-
dai ya kuuza ardhi hiyo.

na kubaini makubaliano ya mau-
ziano ya nyumba hiyo yalikuwa ni 
batili.

Naye Mkuu wa Wilaya ya Kahama, 
Anamringi Macha, alisema serikali 
imeamua kuikabidhi nyumba hiyo 
kwa watoto wa marehemu, ambao 
ni Rose na George ili waendelee kui-
miliki baada ya Masero kubainika 

hana uhalali wa mauziano ya ny-
umba hiyo.

Hata hivyo, Macha alisema, serika-
li haitawavumilia wafanyabiashara 
wanaotumia fedha zao kunyanyasa 
wananchi wanyonge kwa kuwa-
kopesha mikopo mikubwa wasi-
yoweza kulipa (umiza) na kuahidi 
kuendelea kuwakamata na kuwa-

chukulia hatua kali za kisheria.
Naye Rose Edward, aliyekabidhi-

wa nyumba hiyo, aliishukuru taasisi 
hiyo kwa kufanikiwa kuwarejeshea 
nyumba yao ambayo ilikuwa im-
etwaliwa kinyemela na familia ya 
Masero, mgogoro ambao umedumu 
kwa muda mrefu bila ya kupata 
ufumbuzi.

Na Ashton Balaigwa, KILOSA

W
AZIRI wa Mambo ya Nje na Ush-
irikiano wa Afrika Mashariki, 
Profesa Palamagamba Kabudi, 
amesema imefika mwisho kwa 

Wilaya ya Kilosa, mkoani Morogoro kusifika 
kwa migogoro kati ya wakulima na wafugaji 
na badala yake itaanza kusifika kwa maende-
leo.

Profesa Kabudi, ambaye ni Mbunge wa 
Jimbo la Kilosa, amesema kwa kushirikiana 
na mbunge mwenzake wa Jimbo la Mikumi, 
Dennis Londo na viongozi wa wilaya hiyo 
na Mkoa wa Morogoro wamedhamiria kwa 
dhati kuijenga Kilosa mpya kuwa sehemu ya 
kitovu cha maendeleo katika mkoa huo ili 
wilaya nyingine ziende kujifunza.

Waziri Profesa Kabudi alisema hayo 
wakati akiongea kwa njia ya mawasiliano 
ya mtandao na watumishi wa halmashauri, 
maofisa tarafa, maofisa watendaji wa kata na 
vijiji vyote vya wilaya hiyo katika kikao kazi 
cha tathmini ya utendaji na kupanga mikaka-
ti mipya kilichofanyika wilayani humo na 
kuhudhuriwa na Katibu Tawala wa Mkoa wa 
Morogoro. Alisema Kilosa ni moja ya wilaya 
kongwe nchini ambayo miaka ya nyuma ili-
kuwa ikisifika kwa uzalishaji wa katani pamo-
ja na kuwapo vyuo mbalimbali vikiwamo vya 
utafiti, maendeleo na afya, lakini sifa hiyo 
ilipotea kutokana na migogoro ya wakulima 
na wafugaji ambayo ilisababisha vifo na wen-
gine kubaki na ulemavu wa kudumu.

“Sasa niwaambie nyie watendaji wote wa 
Wilaya ya Kilosa, sisi kama wabunge wenu 

tumedhamiria kuibadilisha wilaya hii, tu-
nasema sasa imetosha migogoro tunataka 
maendeleo tena ya haraka, hivyo kaeni sasa 
mkao wa kuchapa kazi kwaajili ya kuijenga 
kilosa mpya,” alisema Waziri Kabudi.

Alisema katika kuhakikisha anamaliza 
suala la migogoro hiyo atahakikisha wilaya 
hiyo inafanyiwa mpango wa matumizi bora 
ya ardhi na ameshafanya mazungumzo na 
Wizara ya Ardhi ili kutenga fedha kwa ajili ya 
kukamilisha mpango huo.

Mbunge wa Jimbo la Mikumi, Dennis Lon-
do, ambaye alihudhuria kikao hicho, aliwa-
taka watendaji hao kwenda kutatua kero za 
wananchi kwa kuwa ni sehemu ya kazi yao 
na kuacha tabia ya kukaa ofisini na kupiga 
porojo.

Alisema serikali imetoa ahadi nyingi ya ku-
hakikisha inamaliza kero za wananchi hasa 
katika maeneo ya vijijini na kuwataka wa-
tendaji kushirikiana kumaliza kero hizo ikiwa 
pamoja na kuongeza fursa za kubuni vyanzo 
vya mapato.

Mkurugenzi Mtendaji wa Halmashauri ya 
wilaya hiyo, Asajile Mwambambale, alisema 
watahakikisha wanatoa ushirikiano kwa 
wabunge hao ili kutimiza ahadi walizotoa 
kwa wananchi wakati wa uchaguzi mkuu.

Awali akifungua kikao kazi hicho, Katibu 
Tawala wa Mkoa wa Morogoro, Mhandisi 
Emmanuel Kalobero, ameigiza watendaji wa 
halmashauri ya wilaya hiyo ya Kilosa, kubuni 
vyanzo vipya vya mapato kutokana na fursa 
nyingi zilizopo ili kusaidia kuongezeka kuto-
ka mapato ya sasa ya Shilingi bilioni tano hadi 
kufikia Shilingi bilioni nane.

Kabudi kuipaisha 
Kilosa kimaendeleo Vikundi vyasaidia wanafunzi 

sekondari vifaa vya shule
Na Christina Mwakangale

VIKUNDI viwili vya kusaidia jamii ka-
tika eneo la Manzese, jijini Dar es Salaam, 
vimetoa msaada wa vifaa vya shule kwa 
wanafunzi wa sekondari, ambao hawa-
mudu ununuzi wa vifaa hivyo.

Vikundi hivyo ni Maarifa Women Group 
na Mavuno, ambavyo vimetoa msaada huo 
mwishoni wa wiki baada kukusanya jumla 
ya Sh. 700,000.

Mwanzilishi wa vikundi hivyo, Mwalimu 
Wenclaus Mutatina, akizungumza baada 
ya kutoa vifaa hivyo kwa watoto waishio 
mitaa hiyo, alisema vikundi hivyo vinavy-
oundwa na wazazi, walezi wamechangis-
hana fedha na kununua madaftari na kal-
amu kusaidia wazazi wa mtaa wa Kilimani, 
ambao hawana uwezo wa kumudu ghara-
ma za ununuzi wa vifaa hivyo.

Alisema vifaa hivyo, ni pamoja na madaf-
tari madogo na makubwa ambayo moja 
huuzwa Sh. 3,500 huku kila mwanafunzi 
wa sekondari, akihitajika kuwa na jumla ya 
madaftari 12.

“Tukagundua gharama ya vifaa hivi kwa 
kila mtoto ni kubwa, kwa mwanafunzi 
mmoja inatakiwa mzazi awe na Sh. 42,000, 
wengi wao katika maeneo ya mitaa yetu ha-
wamudu,” alisema Mutatina na kuongeza;

Kwa sababu wengine kwenye familia 
moja ana watoto watatu, wote wapo se-
kondari na gharama inakuwa kubwa sana 
kutokana na maisha yalivyo kwa sasa.”

Alisema vikundi hivyo ambavyo vilian-
zishwa, kati ya mwaka 2015 hadi 2018, kila 
kimoja kina jumla ya watu 30 ambao hu-
changishana Sh. 500 kwa wiki na pia mwa-
nachama huchangia Sh. 1,000 kwa ajili ya 
mfuko wa jamii.

Debora Paschal, ambaye ni katibu katika 
kikundi cha Mavuno, alisema kila mwaka 
wanatoa misaada tofauti hususan kwa wa-
toto wa wanachama wanaounda kikundi 
hicho.

“Pia tunapenda tuwe tunatoa misaada 
kwa watoto wengine, lakini kutokana na 
uwezo kuwa mdogo tunashindwa kusaidia 
wengine,” alisema Debora.

Katibu wa kikundi cha Maarifa Women 
Group, Salama Athumani, alisema kuna 
baadhi ya changamoto katika vikundi 
hivyo, ingawa wanajitahidi kuzitatua.

“Kadri siku zinavyoenda mambo yataku-
wa sawa, tunasisitiza kinamama wengine 
ambao wapo katika mitaa mingine waji-
unge na vikundi vya mtaani, kuleta maen-
deleo kwa jamii nzima.”

Aliongeza kuwa kila kikundi kina kinaba-
ba na kinamama, lengo likiwa kupeana 
mikopo kila baada ya miezi mitatu, kulin-
gana na utoaji wa michango pia wamefun-
gua akaunti katika benki mbalimbali.

Mwenyekiti wa serikali ya mtaa wa Kili-
mani, Mtendaji wa Mtaa wa Kilimani na 
baadhi ya viongozi mbalimbali wa mtaa 
huo eneo la Manzese, walihudhuria shu-
ghuli ya kuwapatia wanafunzi msaada huo.

Ukurasa 12

DED Mkuranga ajinasibu na stendi 
Sh. bil. 50, mwendokasi ina egesho

Ukurasa 14

Waziri azuru 
hifadhini Kilombero 
akimaliza msuguano 

na wananchi

Na Yasmine Protace, MKURANGA

MKURANGA nako sasa kumekucha. 
Mkurugenzi Mtendaji wa Halmashauri 
hiyo mkoani Pwani, Mhandisi Mshamu 
Munde, anasema wako mbioni kujenga 
stendi ya kisasa katika eneo la Mwan-
dege.

Hapo lengo kubwa ni kuhakikisha 
wananchi wanufaika na fursa zina-
zowazunguka katika mtazamo wa usa-
firi.

Anasema katika kufanya hilo fursa 
anazotaja zitakuwa katika stendi hiyo 
na itakuwa pia ni mpango wa uchumi 
kwa Mkuranga, huku akifafanua kwam-
ba ni stendi inayolenga kuhudumia, pia 
mabasi yaendayo mikoa ya Kusini na 
nchi jirani.

Mkuranga iko katika bararabara kuu 
inayounganisha Jiji la Dar es Salaam, 
inayopakana na mikoa ya Kusini Lindi, 
Mtwara na Wilaya ya Tunduru mkaoni 
Ruvuma, pia nchi jirani ya Msumbiji.

Anasema, kukamilika kwa stendi 
hiyo kutawaondolea abiria kero ya usa-
firi wanayokutana nayo, Mbagala jijini 
Dar es Salaam, ikiwa stendi yenye uku-
bwa wa ekari 50.

“Hii stendi itakuwa kubwa na ya kisa-
sa  na itatoa huduma za maegesho ya 
malori, mabasi makubwa, mabasi ma-
dogo magari ya watu binafsi na mabasi 
ya mwendokasi,” anasema.

Anafafanua wameishaongea na 
wakala mabasi ya mwendokasi, am-
bako mabasi hayo yatawachukua abiria 
kutoka nchi jirani na wale wa nchini.

Mhandsi Munde anaeleza matarajio 
ni kwamba, stendi ijayo itakuwa ya 
kisasa yenye maeneo yaliyotengwa kwa 
biashara za kada mbalimbali, akitaja 
mojawapo ni fursa kwa Machinga.

Aidha, anasema kutaku-
wapo maeneo ya bustani ya 
bustani za mapumziko na 
kufanyia faragha mbalimbali, 
kama vile kutumia kupiga pi-
cha na hata kutumiwa na wa-
naorekodi nyimbo.

Mkurugenzi Mtendaji anau-
taja kuwa ni mradi mkubwa 
utakaokuwa na huduma mbal-
imbali za kijamii kwa utara-
tibu maalum kwa wahitaji.

Anaongeza kuwa mpaka 
sasa, wapo katika hatua za 

usanifu na hadi mwisho wa 
mwezi huu, watakuwa wana-
fanya uchambuzi na kufau-
tiwa na hatua ya kuandaliwa 
ramani.

“Ramani zitapelekwa katika 
taasisi za kuombea fedha, la-
kini sio benki,” anataja chanzo 
cha uwezeshaji mradi, aki-
fafanua kuwa itafuatiwa na 

dokezo kupelekwa Ofisi ya 
Hazina, kuomba fedha   za 
kufadhili mradi, unaotarajiwa 
kugharamu fedha Sh. bilioni 
50.

Anasema halmashauri 
yao inatarajia kuanza katika 
mpango kazi wa fedha kidogo 
kujenga mahitaji kidogo yaliyo 
muhimu, ili mradi uanze kutu-
mika wakati sehemu nyingine 
ya ujenzi ikiendelea.

Anafafanua:”Tutaanza na 
kiasi hicho cha fedha,  tut-
azalisha na kujihudumia  sisi   
wenyewe, ili tuimalizie  miun-
dombinu   ambayo   itakuwa 
haikukamilika.”

Dk. Festo John Dudange, 
kutoka Ofisi ya Rais Tawala 
za Mikoa na Serikali ya Mitaa 
(TAMISEMI) Kitengo cha Afya, 
Mapato na Miundombinu, ak-
iwa ziara ya siku moja katika 
wilaya hapa, anaipongeza Hal-
mashauri ya Mkuranga kwa 
jitihada hizo za kimaendeleo 
kujenga stendi ya kisasa.

Anasema, kuanzishwa 
stendi  kutawasaidia kuinuka 
kiuchumi zaidi, pia wana - 
Mkuranga watapata ajira ita-
kayochangia kubadilisha mai-

sha yao.
Dk. Festo, anazikumbusha 

wilaya zote nchini kupanga mi-
kakati  ya ukusanyaji mapato 
ya ndani, ili yafikie asilimia 50 
ya malengo  watakayofanikisha   
kuwatatulia wananchi magumu 
katika sekta zao mbalimbali.

Kuhusu miradi ya barabara, 
anasema mingi inashindikana 
kuendelea, kutokana na ku-
totekelezwa kwa mikataba ya 
barabara, kwani wajenzi wengi 
hawakidhi vigezo.

Mbunge wa Mkuranga, Abdal-
lah Ulega, anasema makandar-
asi wengi wanaoletwa kufanya 
kazi vijijini, hawana uwezo na 
wanasababisha kazi kukwama 
na anatoa mfano kuwapo wa-
naofanya kazi kwa dai kwanza 
la kupatiwa fedha.

“Inatakiwa makandarasi wa-
fanye kazi, pesa italipwa, la-
kini baadhi yao wanatanguliza 
pesa,” anasema Ulega.

Mkuu wa Wilaya Mkuranga, 
Filbeto Sanga, anasema mi-
undombinu ya barabara ina 
changamoto anauomba Wakala 
wa Barabara Mijini na Vijijini 
(TARURA), uongezewe uwezo.

Anafafanua uwiano wa mgao 
wa fedha za makusanyo kuwa, 
asilimia 30, zinachukiwa na 
TARURA na asilimia 70 kwa 
Wakala wa Barabara Tanzania 
(TANROAD).

Sanga anaendelea: “TARURA 
iongezewe bajeti ili iweze kwen-
da sambamba na kutoa huduma 
katika barabara za vijijini na 
madaraja.” 

Mkurugenzi Mtendaji wa Halmashauri hiyo mkoani Pwani, 
Mhandisi Mshamu Munde. PICHA: YASMIN PROTACE.

MGOGORO 
MPAKA 

ZAMA 1952…



 

1312

Kuyumba soko la nyanya kuvuka mpaka
kunavyowaacha taabani wauzaji Tarime

BIASHARA

BISMILLAHI! Nianze kwa 
kumpongeza Waziri wa 
Habari, Utamaduni, Sanaa na 
Michezo, Innocent Bashun-
gwa, kwa kutotaka kujifanya 
nguli na badala yake kuamua 
kuwazungukia na kuwaita 
wadau wa tasnia ya habari, 
kujifunza kwao.

Amefanya hivyo, kwa 
kueleza akijuacho na kusiki-
liza asichokijua na hatimaye 
kuungana na wadau, kwa 
maana ya waandishi, waha-
riri na wamiliki wa vyombo 
vya habari, kuamua mustak-
abali wa tasnia hiyo nchini.

Mbali na kusikiliza mata-
tizo yanayoikabili tasnia hiyo 
pamoja na fursa zilizomo, 
waziri kwa niaba ya serikali, 
aliahidi kushughulikia mam-
bo hasi yanayovikabili vy-
ombo mbalimbali ambavyo 
vimekumbwa na adhabu, 
kutokana na mwenendo 
uliobainika kwenda kinyume 
na sheria, maadili au kanuni 
za uendeshaji wao.

Suala kubwa lililojitokeza 
katika majadiliano na baadhi 
ya wadau, ni la kituo cha 
habari cha Wasafi Media, 
ambacho televisheni yake 
imefungiwa kwa miezi sita, 
kutokana na ukiukaji maadili, 
uliofanywa na msanii wa 
kizazi kipya maarufu kama 
Giggy Money.

Waziri katika hilo, alia-
hidi kuanza nalo na kuona 
jinsi hatua hiyo ya kifungo 
itakavyoshughulikiwa na 
ikiwezekana kutafuta unafuu. 
Hilo ni jambo la neema si 
kwa kituo hicho tu, bali pia 
kwa wateja wake yaani 
watazamaji.

Hapo, waziri kaingia kama 
mzazi au mlezi wa vyombo 
vilivyo chini yake, kwa kuta-
fakari na kubaini athari hasi 
zinazojitokeza kwa wadau 
wa fani hiyo na televisheni 
kwa ujumla.

Lakini wakati akifanya 

Waziri fikiria TV na magazeti haya
TAFAKURI YA MLALAHOI 

hivyo, ni bora akautumia pia 
uzazi na ulezi huo, kuitisha 
majalada yanayohusu vyom-
bo vingine vilivyokumbwa 
na kadhia hiyo, na kuona jin-
si ya kuvifikiria, ikiwezekana 
kuvisamehe au kuviruhusu 
virejee mitaani na wadau 
wao wapate ahueni.

Vyombo hivyo ni pamoja 
na magazeti ya Mwanahalisi, 
Mawio, Mseto na Tanzania 
Daima; lakini Kwanza TV. 
Najua, waziri anajua kuwa 
katika maisha kuna kukosea, 
pia kuna adhabu inayofuata 
na lazima viendane, in-
gawa anajua pia kuwa kuna 
kusameheana, hasa baada 
ya mkosaji kuomba radhi na 
kuonyesha kujirudi.

Ndiyo sababu hata ka-
tika mashtaka mengine 
yanayofuatiwa na adhabu za 
vifungo serikalini, huwa kuna 
Kamati ya Parole ambayo 
huishauri serikali kutoa 
msamaha kwa wafungwa 
walioonyesha kujirudi na 
kujirekebisha.

Wizara ya Habari haina 
Kamati ya Parole, lakini ina 
watu wanaomshauri wa-
ziri na kufuatilia adhabu na 
mabadiliko kwa mkosaji na 
kuamua kumpa nafuu, ili 
aweze kuendesha maisha 
yake, huku wadau wake nao 
wakiendelea kupata huduma.

Kwa kuwa Waziri Bashung-
wa ameonekana kuwa msiki-

lizaji na msikivu, ni matu-
maini yangu kuwa ushauri 
huu atauzingatia, ataita 
wahusika na kuzungumza 
nao au hata bila kuzungumza 
nao, ataangalia upya adhabu 
zao na kuziondoa kama si 
kuzipunguza, lakini akiwata-
ka kufuata maadili yaliyopo.

Kufungia chombo cha 
habari kwa sababu yoyote 
ile, kunafinya fursa ya wa-
nanchi kupata habari wana-
zohitaji, ingawa hiyo pia si 
fursa kwa vyombo kuandika 
au kurusha chochote bila 
kuzingatia maadili, kwa 
kuwa tu vinapata kipato au 
umaarufu.

Ni dhahiri hata sasa, 
kwamba adhabu hizo maumi-
vu yao hayalingani kati ya 
chombo kimoja na kingine. 
Mathalan kufungiwa Wasafi 
TV athari yake hailingani 
na ya magazeti yaliyotajwa 
hapo juu.

Kwa nini? Wasafi TV im-
efungiwa, lakini Wasafi FM 
iko hewani na watangazaji 
ni wale wale, hivyo dhana 
kwamba kwa miezi sita 
hawatakuwa kazini huenda 
si halisi. Kufungiwa kwa 
magazeti hakuna mbadala, 
waandishi karibu wote 
watakuwa nje ya kazi mpaka 
adhabu iishe.

Kufungiwa kwa Giggy 
Money kwa miezi sita ndani 
na nje ya nchi na kutozwa 
faini ya Sh. milioni moja, 
maumivu yake ni tofauti na 
ya Wasafi TV, kwani Giggy 
hataingiza chochote zaidi ya 
kutoa, huku kituo cha Wasafi 
kikiendelea kuingiza kupitia 
matangazo ya biashara. 

Niwashauri au kuwahad-
harisha watangazaji wetu wa 
kizazi hiki katika vituo vya 
redio na televisheni, kujita-
hidi kufunga gavana kwe-
nye ndimi zao, kwani ndizo 
zimekuwa zikiponza vichwa 
vyao, kwa kukiuka maadili 
ya utangazaji. Alamsiki!

NA JOSEPH KULANGWA
Simu: +255 713 410008 

barua pepe:
 jkulangwa@yahoo.com

Na Anthony Gervas, ali-
yekuwa TARIME

W
ILAYA ya Tarime, 
nyanya iko katika 
mazao yake yanay-
olimwa kwa wingi. 

Soko lake kubwa kwa muda mrefu 
lilitegemea  ndani na kuvushwa 
mpaka wa nchi jirani, ambako kwa 
sasa mambo hayako sawa.

Baada ya kuingia ugonjwa wa co-
rona na kufungwa mipaka, biashara 
hiyo imedoda na kubaki soko la 
walaji na wanunuzi wa ndani, hali 
inayowafanya wafanyabiashara wa-
dogo hivi sasa wanakiri kushuka bei 
ya mauzo.

Vilevile wafanyabiashara hao 
waliokuwa wakiuza katika soko kuu 
la mjini Tarime na baadaye kuham-
ishiwa katika soko la muda la Rebu 
mjini humo kupisha ujenzi wa soko 
kuu la kisasa, nalo ni pigo kwao.

Makamu Mwenyekiti wa Wafan-
yabiashara Wadogo katika Soko la 
Rebu, Daniel Maghabe, anaelezea 
magumu yanayowakabili kuwa ni 
pamoja na kushuka bei ya nyanya 
katika soko hilo.

“Ugonjwa wa corona na kubo-
molewa soko, kumechangia kuzoro-
tesha bei ya zao hilo na kuleta kilio 
kwa wafanyabiashara wadogo mjini 
Tarime, ikiwa tenga kubwa la ndoo 
sita za lita 20 tunauza Sh.35,000 
hadi Sh. 45,000, badala ya Sh. 
50,000 hadi Sh. 70,000 ilivyokuwa 
awali,” anasema.

Maghabe anaeleza kuwapo wa-
fanyabiashara ambao mitaji yao im-
ekatika, baada ya kuhamishiwa kati-
ka soko hilo kupisha ujenzi, wakiwa 
katika hatua ya kulazimika kuacha 
biashara hiyo.

Anasema, tegemeo la soko hivi 
sasa limehamia kwa walaji wa re-
jareja, kuliko wa jumla waliotege-
mewa zaidi mwanzoni, kabla ya bei 
kushuka.

Mwenyekiti huyo anajigamba 
kuwa wilayani Tarime ni kitovu ki-
kubwa cha mazao ya biashara kama 
vile ndizi, nyanya na mahindi, kilimo 
kikiwa ni cha  mwaka mzima pasipo 
msimu wa kiangazi wala masika, ku-
tokana na hali ya hewa iliyopo.

Anaiomba serikali iwaharakishie 
ujenzi wa soko jipya la kisasa, aki-
amini litawaokoa wafanyabiashara 
wadogo waliohamishwa kutoka mti-
hani wa biashara kuwa mbaya zaidi 
mahali wanakopatikana.

“Serikali iharakishe ujenzi wa 

soko la kisasa ili wafanyabiashara 
hawa warudi kule mjini kati, kwa 
sababu kwanza huku hakuna vibanda 
rasmi vya kuuzia na wanauzia eneo la 
wazi, wananyeshewa mvua na jua pia 
ni lao,” anasema Maghabe.

MWANAMKE JASIRI
Prisca Samson, ni mwanamke 

aliyejitambulisha kuwa ‘jasiri wa bi-
ashara ya nyanya’ aliyeifanya miaka 
mitano sasa. Anasema, pamoja na 
misukosuko ya soko, msimamo wake 
hawezi kuiacha au kuhamia biashara 
nyingine.

Sababu yake kuu ni kwamba ame-
shaizoea na kumudu misukosuko,  
hata kama wengine wemeweza kufil-
isika mitaji yao na kuiacha.

“Mimi siwezi kubadilisha biashara 
nyingine tofauti na nyanya, hii nime-
shaizoea pamoja na kwamba sasa 
hivi hali ya biashara ni ngumu, wengi 
wamekatika mitaji na kulazimika kuia-
cha baada ya kuhamishiwa kwenye 
soko hili la Rebu, lakini mimi naende-
lea kupambana,” anasema.

Prisca anasema kuwa, wakati 
anaanza biashara hiyo katika soko 
kuu la zamani, alikuwa na mtaji wa 
Sh. 200,000, lakini baada ya kuham-
ishiwa soko la muda Rebu, aliongeza 
mtaji wake na kufikia Sh. 500,000 ili 
kuongeza kipato chake cha kila siku.

Mwanamke jasiri, ana ufafanuzi wa kilio 
kikubwa walicho nacho cha kuoza kila 
siku, hivyo inawasababisha wengi ‘kuka-
tika’ mitaji yao na kushindwa kuimudu 
biashara hiyo.

“Mimi naiomba Halmashari ya Mji wa 
Tarime, itoe ushirikiano kwetu wafan-
yabiashara wadogo kutujengea kiwanda 
kidogo cha kusindika nyanya, ili kubore-
sha biashara zetu ambazo tutauza kupitia 
vifungashio maalum,” anasema Prisca.

Pia, anasisitiza pindi kukijengwa kiwan-
da hicho, anatazamia biashara itakuwa ya 
kisasa na inayoenda na wakati, hata ku-
waepusha na shida ya nyanya kuoza, jam-
bo linalowaacha kwenye hasara kubwa, 
ikiwamo akiitacho ‘kukatika mitaji.’

Rai yake ni kwamba, hadi sasa wao wa-
jasiriamali wa nyanya wako tayari kuanzi-
sha kikundi cha kuchangia ujenzi wa ki-
wanda kidogo, endapo halmashauri ya mji 
huo, itawasikiliza kilio kuhusu adha hiyo 
tajwa inayowakabili kupitia biashara hiyo.

Je, ataiacha? Prisca anaweka bayana 
yuko kinyume na mwelekeo huo, kwamba 
ataendelea kuvumilia msikosuko katika 
safari hiyo ya ujasiriamali wa nyanya na ki-
dogo anachokipata, kina maana kwake na 
familia inayoundwa na mume na watoto 
wanane.

Anasema, matarajio aliyonayo ni kwam-
ba, kujengwa kiwanda cha kusindika 
mazao, kutabadilisha maisha yao kiuchu-
mi na hata kuwarejesha wenzao katika bi-
ashara waliokata tamaa kutokana na kuka-
tika mitaji, vivyo hivyo kwa waliobadilisha 
aina ya biashara, warejee walikotoka.

Prisca anaeleza kwamba, kwa soko lil-
ilopo limewaathiri mno, akitoa sababu 
kwamba biashara ya sasa inasuasua, hata 
wanapaza sauti serikali iharakishe mradi 
wa ujenzi wa soko jipya, kwani wateja 
walio nao ni wachache, kulinganisha na 

zamani.
Pia, mama huyo anautaja ugonjwa co-

rona umechangia kuyumbisha kibiashara 
yao, hivyo wanunuzi wa nyanya kutoka 
nchi jirani Kenya waliokuwa wakinunua 
katika soko la mpakani Sirari hawakuto-
kana tena hivi sasa, hali inayozipa pigo la 
soko kwao.

BIBI MUUZA NYANYA
Helena Charwi, ni bibi mwenye umri 

zaidi ya miaka 65 mfanyabiashara wa 
nyanya katika Soko la Rebu, anasema 
amevumilia mengi, kwani anauzia kwenye 
eneo la wazi lisilokuwa na kivuli, hivyo jua 
na mvua anavitambulisha vyote vyake.

“Kama unavyoona hakuna kibanda, 
meza, wala kivuli. Natumia mwamvuli 
kukaa hapa juani, ila mvua ikija naenda 
kujikinga baadaye ikikatika narudi kuen-
delea na biashara yangu, ili nipate riziki,” 
analalamika.

Bibi Helena anasema, anauza nyanya 
na hawezi kuhamia mbadala kama sham-
bani, kikuu kwake anachofafanua ni “ili 
mradi mkono unakwenda kinywani,” kwa 
maana anachouza kila siku ndiyo kinam-
pa riziki ya kuvuisha jua hadi kiza.

Anasema, kuna siku za ‘mafuriko ya 
nyanya’ na wakati zinaadimka, lakini hizo 
zote zinasimama katika usawa wa bei ya 
kundi kwa maana ya kutopishana sana, 
wakiwa wavumilivu wasiokata tamaa.

Kwa mujibu wea Bibi Helena, huwa 
anauza nyanya zake kwa bei za rejareja, 
fungu moja lenye nyanya sita Sh. 500, na 
zingine zina nyanya tano, pia nne kwa bei 
ya za walaji wa kawaida.

Soko kuu la zamani mjini Tarime lili-
bomolewa mwaka juzi kupisha ujenzi wa 
jipya la kisasa, ambao hadi sasa haujaanza 
kufanyika, hali iliyochangia kuyumba kwa 
biashara na soko la nyanya.

“Mimi siwezi 
kubadilisha 
biashara nyingine 
tofauti na nyanya, 
hii nimeshaizoea 
pamoja na 
kwamba sasa hivi 
hali ya biashara 
ni ngumu, wengi 
wamekatika mitaji 
na kulazimika 
kuiacha baada 
ya kuhamishiwa 
kwenye soko hili 
la Rebu, lakini 
mimi naendelea 
kupambana,” 
anasema.

• Simulizi za Mwanamke Jasiri, Bibi Hellena 

 • 

Prisca Samson maarufu Bibi Jasiri, akiwa kwenye biashara yake ya kuuza nyanya katika soko la Rebu, mjini Tarime.

Makamu Mwenyekiti wa Wafanyabiashara Wadogo wa Soko la 
Rebu mjini Tarime, mkoani Mara, Daniel Maghabe, akiwa katika 
mauzo ya nyanya.

Mkurugenzi wa Halmashauri ya Mji wa Tarime, Elias Ntiruhungwa. 
PICHA ZOTE: ANTHONY GERVAS

Waziri azuru hifadhini Kilombero 
akimaliza msuguano na wananchi

UCHUMI

Na Christina Haule, KI-
LOMBERO

SERIKALI imeamua kumaliza 
mgogoro wa mipaka kwenye 
Bonde la Mto Kilombero uli-
odumu muda mrefu baina ya wa-
nanchi waliovamia Hifadhi na 
Mamlaka za Uhifadhi, huku mi-
paka hiyo ikiwa haina athari kwa 
wakazi wa vijiji 41 kati ya 42 vili-
vyopo.

Waziri wa Maliasili na Utalii, Dk. 
Damas Ndumaro, akiwa katika 
hadhara iliyowakusanya watumi-
shi wa Mamlaka ya Usimamizi wa 
Wanyamapori Tanzania (TAWA) 
na Shirika la Hifadhi ya Taifa 
Tanzania (TANAPA), anasema, 
wanavijiji 41 wataendelea kubaki 
kwenye bonde hilo, baada ya 
Rais John Magufuli kuwapa hisani 
hiyo.

Anasema, hivi karibuni kamati 
ya mawaziri wanane itawaita 
wakuu wa mikoa yote jirani kuwa-
pa maelekezo ya mipaka ya vijiji 
hivyo 41 na wananchi watakaoku-
wapo, watatakiwa kuondoka kwa 
hiari kwenye bonde hilo, kwa ma-
slahi ya taifa.

Dk. Ndumbaro amewaam-
bia wanavijiji hao watakaobaki 
wafuate sheria za utunzaji vyanzo 
vya maji, ikiwamo kuacha kulima 
hadi watakapopatiwa mkataba 
wa mipaka mipya na miongozo 
ya kisera inayosisitiza maeneo ya 
kuendelea kuhifadhiwa. 

Waziri Dk. Ndumbaro, anawa-
taka wakazi kutambua mipaka 
ya bonde hilo iliyowekwa mwaka 
1952 pori lilipoanzishwa na ma-
badiliko yake ya mwaka 1997 
na mkataba mpya unaofanyiwa 
mchakato sasa.

“Mipaka hiyo ya zamani ipo na 
ilitolewa ikiwa na matangazo ya 
serikali, haijawahi kubadilishwa,” 
anasema.

Dk. Ndumbaro anasema, kina-
choonekana kimatendo kwenye 
bonde hilo hadi kufikia uvamizi 
ni hujuma ya watu yenye athari 
kwa Mradi wa Umeme wa Mwal-
imu Nyerere, zikiwamo kuwapa 
wanavijiji mbegu za mazao zi-

nazonyonya maji mengi, jambo 
ambalo serikali imegundua na 
kuchukua hatua stahiki.

 “Mtu yeyote anayehujumu 
mradi wa Mwalimu Nyerere kwa 
maneno na matendo atafikishwa 
mahakamani kupata anachosta-
hili. 

“Uhujumu uchumi ni kama mtu 
hutaki mradi wa umeme ufani-
kiwe wewe ni mhujumu uchumi, 
rushwa ni matendo ya watumishi 
na watendaji wa hifadhi kujipatia 
rushwa.

“Utakatishaji fedha ni kuzi-
badilisha fedha zinazopatikana 
kwenye mfumo usio rasmi, kuwa 
kwenye mfumo rasmi na ujangili 
ni vitendo vya rushwa na kufanya 
‘sheshe’, viboko na tembo kuen-
delea kupungua kwenye bonde,” 
anasema Dk. Ndumbaro.

Anasema pori hilo tengefu lin-
achangia asilimia 65 ya maji yote 
yanayoenda kwenye bwawa la ku-
fua umeme la Mwalimu Nyerere.

KUPANDA CHEO
Ni katika tukio hilo, Waziri Dk. 

Ndumbaro, amempandisha cheo 
Ofisa Mhifadhi Daraja la Pili, 
Laurent Juma Okode, kuwa Ofisa 

Mhifadhi Daraja la I,  kutokana na 
uaminifu wake, akitekeleza maju-
kumu ya ya kazi akiwa Meneja wa 
Pori Tengefu la Kilombero.

Ni tukio lililoendana na ku-
wavua vyeo na kuwafuta kazi 
watumishi watatu, kutokana na 
madai na tuhuma za rushwa, kuji-
husisha na ujangili na utakatishaji 
fedha. 

Anasema, mapato ya sekta 
utalii yanachangia asilimia 17.5 ya 

Pato la Taifa, huku ikiingiza robo 
(asilimia 25) ya fedha za kigeni na 
lengo ya wizara ni kuongeza  ma-
pato yake maradufu.

Dk. Ndumbaro anasema, uvam-
izi katika pori la hifadhi kuchang-
iwa na uvamizi wa maeneo un-
aoendekezwa na viongozi wakuu 
kwenye wilaya husika, wanaotoa 
vibali vya vijiji, bila tathmini ya 
kina eneo hilo ni la mahitaji gani.

Anawataka wakuu wa wilaya 
hao kuwa makini kabla ya kuanzi-
sha kijiji kipya katika maeneo yao, 
kwani inaweza kusababisha wa-
nanchi kuingia na kuishi kwenye 
maeneo ya muhimu na vyanzo 
vya maji na hifadhi za serikali.

Ni ufafanuzi unaoangukia mfa-
no wa Bonde la Mto Kilombero, 
eneo linalotarajiwa kuingia kwe-
nye mkataba wa kimataifa  uitwao 
RAMPSA.

Rai ya waziri kwa wahifadhi 
nchini ni kwamba, walinde mae-
neo yao kisheria na wasiruhusu 
watu kuingia na kuharibu, ikiwa 
sehemu ya kuungana na jitihada 
za serikali zinazoendelea katika 
sekta hizo, akiitaja kuwa ni njia 
mojawapo ya kuitii sheria bila 
shuruti.

Dk. Ndumbaro anatambulisha 
sehemu ya adhabu kwa wakosaji 
kwamba kila ng’ombe atakaye-
kutwa kwenye bonde hilo atalipa 
faini ya Sh. 300,000 na mmiliki 

MGOGORO MPAKA TANGU ZAMA 1952…

atalazimika kulipa fidia ya uhar-
ibifu alioufanya mnyama baada 
ya tathmini kufanyika.

UVUVI RUKSA 
Pia anawataka wanavijiji wa-

takaobakia ndani ya bonde hilo, 
kuendeleza shughuli kama za 
uvuvi, wakifuata taratibu zitaka-
zowekwa na TAWA, baada ya mi-
paka mipya kuwekwa.

Anasema kwa sasa TAWA wa-
najipanga kutengeneza soko la 
samaki kwenye maeneo hayo, 
ikiwa ni utekelezaji wa ombi la 
Mbunge wa Jimbo hilo, Abubakar 
Asenga, alilolitoa mbele ya waziri.

Wzairi Ndumbaro anasema, 
baada ya kuwekwa mpaka mipya, 
bonde hilo litakuwa na sehemu 
maalum ya kuegesha mitumbwi 
na wavuvi watapata nafasi ya 
eneo la kuvua na kwenda eneo la 
mauzo.

“Tatizo la wavuvi wengi wana 
tabia ya kuvua samaki, kulima 
na kujenga kandokando ya mto 
bila kujali uhai wa mto huo. Hayo 
hayaruhusiwi tena,” anasema Dk. 
Ndumbaro.

NAIBU WAZIRI NA DC 
Naibu Waziri wa Maliasili na 

Utalii, Mary Masanja, anasema 
bonde hilo limo katika orodha ya 
maeneo yenye hadhi kimataifa, 
kuwa na ardhi oevu yenye kilomi-
ta za mraba 6,500 na linalohitaji 
kutunzwa sana, pasipo uharibifu 
wa aina yoyote.

Anawataka wananchi kuona 
umuhimu wa kuzingatia sheria 
zilizopo, kwa kuacha kuvamia na 
kuishi kwenye maeneo ya mapito 
ya wanyama (shoroba), hali in-
ayobabisha matukio ya vifo na 
vitisho kwao, kutoka kwa wany-
ama wakali, hali inayoongezeka 
kila siku.

Mkuu wa Wilaya ya Kilombero, 
Ismail Mlawa, anaiomba wizara 
kutoa msimamo utakaozisaidia 
wilaya tatu za Ulanga, Kilomb-
ero na Malinyi, ukaoutumia kama 
dira ya kuendelea kusimamia 
bonde hilo.

Mlawa anasema, wamekuwa 
wakipigania kuhakikisha watu 
hawaingii ovyo kwenye bonde 
hilo na utatuzi wa migogoro hiyo 
ya muda mrefu, utakaosaidia 
kuzifanya wilaya hizo kuishi kwa 
amani.

Naye Katibu Mkuu wa Wizara 
ya Maliasili na Utalii, Dk. Aloyce 
Nzukwi, anawasisitizia wahifadhi 
waendelee kuzingatia kazi wali-
opewa kwa niaba ya Mungu.

Waziri wa Maliasili na Utalii, Dk. Damas Ndumaro, akiwa 
katika mkutano ndani ya Pori Tengefu la Kilombero wiki hii. 
PICHA: CHRISTINA HAULE

• Asema wameshtukia hujuma za hifadhini
• Ruksa Xijiji 41, ÓXigezo na mashartiÔ Xyaja
• Mbunge apiga debe uXuXi, nako akubaliwa

 • 
 •  • 

Aliyekuwa Mkuu wa 9ilaya ya Kilombero, James Ihunyo, 
akiwa katika mkutano na wakazi, kujadili migogoro ndani ya 
2ori Tengefu la Kilombero, mwaka 2018. PICHA: MTANDAO

Watoa elimu kukabiliana na majanga 
Na Renatha Msungu, 
DODOMA

  JESHI la Zimamoto na 
Uokoaji limekubaliana na Cha-
ma cha Skauti kuanza kutoa 
elimu ya kuzuia majanga baada 
ya kubaini wanafunzi kusababi-
sha hitilafu za umeme shuleni 
kutokana na vifaa wanavyo-
tumia.

  Akizungumza jana na 
Nipashe, Inspekta wa Jeshi 
hilo, Joseph Mwasabeja, alise-
ma  uchunguzi wao katika 
majanga ya moto yaliyotokea 

kwenye baadhi ya shule nchini 
wamebaini wanafunzi wa-
nachaji simu kupitia nyaya zi-
lizochunwa, kusahau kuzima 
pasi baada ya kunyoosha nguo 
na kusababisha hitilafu ya 
umeme.

 Mwasabeja alisema anaami-
ni skauti watashirikiana na 
jeshi hilo, kutoa elimu kwa wa-
nafunzi na itasaidia kujikinga na 
majanga ya moto na mengine 
ambayo hutokea.

  “Tumeamua kuingia 
makubaliano ya kuwapa mafun-
zo skauti ili kuwatumia kusaidia 

kwenda kutoa elimu hiyo katika 
maeneo ya shule na kwingine-
ko,” alisema.

 Alisema utoaji elimu huo un-
atarajiwa kuanza hivi karibuni, 
ambapo mpango upo kwenye 
hatua za mwisho za kukamil-
ishwa.

  “Tuko katika hatua za 
mwisho za kukamilisha vi-
pengele ambavyo tutaenda 
kuwafundisha tutalenga zaidi 
utoaji elimu ya kujikinga na 
majanga ya moto na mengine,” 
alisema Mwasabeja.

 Alisema wameanzisha klabu 

za zimamoto katika shule za 
msingi na sekondari ambazo 
zitasaidia katika uelimishaji kwa 
wanafunzi juu ya namna ya ku-
jikinga na majanga ya moto. 

Alisema hadi sasa ziko klabu 
786 katika mikoa yote hapa 
nchini ambazo wanachama 
wake wanaelewa masuala ya 
kujikinga na majanga ya moto 
na mengine.

 Inspekta Mwasabeja alisema 
klabu hizo zimekuwa zikisaidia 
kuhamasisha wanafunzi wen-
zao kuhusu juu ya kujikinga na 
majanga hayo.

Usambazaji vifaa mahitaji maalum wazinduliwa
Na Augusta Njoji, DODOMA

W
AZIRI wa Nchi, 
Ofisi ya Rais, Ta-
wala za Mikoa na 
Serikali za Mitaa, 

Selemani Jafo, amezindua usam-
bazaji wa vifaa maalum vya wa-
nafunzi wenye mahitaji maalum 
kwa shule za msingi na sekond-
ari vyenye thamani ya Sh. bilioni 
2.8.

Akizungumza jana jijini hapa 
katika uzinduzi huo, Jafo alisema 
hatua hiyo inalenga kutekeleza 
azma ya serikali ya kuhakiki-
sha hakuna mwanafunzi ana-
yeachwa nyuma, ambapo wa-
nafunzi hao 18,488 watapatiwa 
vifaa hivyo.

“Lengo letu ni kuwapo na 
mazingira rafiki katika utoaji wa 
elimu. Tuna kila sababu ya kum-
shukuru Rais John Magufuli kwa 
uwekezaji kwenye elimu. Leo tu-
naanza na ugawaji wa vifaa kwa 

wanafunzi wenye mahitaji maal-
um ambao wamegawanyika ka-
tika makundi manane,” alisema.

Jafo alisema vifaa hivyo vi-
tasambazwa kwenye shule zote 
zenye wanafunzi wenye ma-
hitaji maalum ambao kwa muda 
mrefu walikuwa wakikabiliwa 
na vikwazo katika kupata elimu.

“Wanafunzi wenye mahitaji 
maalum walikuwa wakifanya 
vibaya kwenye mitihani yao ku-
tokana na kukosa vifaa saidizi. 
Sasa ni imani vifaa hivi vitafika 
kwenye makundi yote kama tu-
livyopanga, nafahamu vifaa hivi 
ni vya kisasa sana ni jukumu la 
walimu wetu kuhakikisha vifaa 
hivi walimu wanakuwa mstari 
wa mbele kuwasaidia wanafunzi 
kuvitumia vizuri,” alisema Jafo.

Alisema hatua hiyo ni 
utekelezaji wa sera ya elimu na 
kwamba vifaa hivyo vitatumika 
katika makundi yote yenye 
ulemavu ikiwamo wanafunzi 

wenye ulemavu wa viungo, wa-
sioona, viziwi, usonji, ulemavu 
wa ngozi, na wenye matatizo ya 
akili.

“Niwaombe vifaa hivi vitun-
zwe imani yetu vitawekwa kwe-
nye mazingira bora ambayo 
itasaidia kutumika muda wote,” 
alisema. Awali, Jafo alisema ka-
tika kipindi cha miaka mitano, 
serikali imetoa Sh. trilioni 1.03 
kwa ajili ya kugharamia elimu 
bila malipo na kwamba itaende-
lea kutekeleza mpango huo.

Naye Katibu Mkuu Ofisi ya 
Rais Tawala za Mikoa na Serikali 
za Mitaa, Joseph Nyamhanga, 
alisema serikali imekuwa iki-
nunua na kuwezesha vifaa vya 
kujifunzia na kufundishia elimu 
maalum.

Nyamhanga alisema kwa 
miaka mitano kumekuwapo na 
ongezeko la shule kwa ajili ya 
wanafunzi wa mahitaji maalum 
kwa asilimia 46.1 kwa shule za 

awali, asilimia 23.9 kwa shule 
za msingi na asilimia 24.6 kwa 
shule za sekondari.

“Uandikishaji wanafun-
zi wenye mahitaji maalum 
umeongezeka kwa asilimia 46.1 
kwa shule za awali, asilimia 34 
kwa shule za msingi na asilimia 
74.6 kwa shule za sekondari na 
kuna walimu wa elimu maalum 
418,” alisema.

Nyamhanga alisema katika 
kipindi hicho pia Sh. bilioni 42.3 
zimetumika kwa ajili ya chakula 
katika shule za msingi za bweni 
zinazohudumia wanafunzi we-
nye mahitaji maalum.

Alibainisha idadi ya wanafun-
zi wanaofaulu mitihani ya dar-
asa la saba kwenda sekondari 
imekuwa ikiongezeka kutoka 
wanafunzi 1,117 ambayo ni asil-
imia 69.9 kwa mwaka 2016 hadi 
kufikia wanafunzi 2,534 ambao 
ni asilimia 76.3 kwa mwaka 
2020.

Mkazi wa Jiji la Dodoma (katikati), akichagua sare za shule kwa ajili ya mtoto wake, katika Mtaa wa Oneway, jijini humo 
jana. PICHA: PETER MKWAVILA

Waomba utaratibu 
mafunzo ya kilimo,
mifugo kwa vijana 
Na Renatha Msungu, DODOMA

 SERIKALI imeombwa kuandaa 
utaratibu wa kutoa mafunzo ya 
kilimo na ufugaji kwa wanafunzi 
wa vyuo, ili kuwaandaa kujiajiri 
wenyewe wanapohitimu masomo 
yao. 

Mkurugenzi Mtendaji wa Taasisi 
isiyo ya kiserikali ya Glaring Fu-
ture Foundation (GFF), Mhandisi 
Aisha Msantu, alitoa rai hiyo jana 
alipokuwa akizungumza kwenye 
mkutano uliowakutanisha wa-
nafunzi hao, jijini hapa. 

Alisema kuna umuhimu wa kutoa 
mafunzo hayo kwa vijana wa vyuo 
ili kuchangamkia fursa zilizopo 
kwenye sekta ya kilimo na ufugaji 
ambazo zitasaidia wao kujiajiri 
badala ya kusubiri kuajiriwa na 
serikali.

Msantu alisema baadhi ya vijana 
hawana uelewa kuhusu sekta hizo 
zinavyochangia ukuaji wa uchumi 
hivyo ni vema serikali ikawa na 
utaratibu wa kuendesha semina 
endelevu ambazo zitasaidia kuwa-
jenga uwezo kwenye nyanja hizo.

 “Tunaomba serikali kupitia 
taasisi zake iwe inaandaa semina 
endelevu za kuwajenga vijana, iki-
wamo kuwafuatilia kile wanacho-
fanya, ili kuwasaidia kujua namna 
ya kutumia fursa zilizopo nchini,” 
alisema Msantu. 

“Kuna makundi ya vijana wapo 
wanaelewa nini maana ya fursa, 
lakini makundi mengine yapo 
tu hayajui kitu chochote, hivyo 
semina hizo zikitolewa zitasaidia 
vijana kutambua nini wanatakiwa 
wafanye ili kujiinua kiuchumi,” 
aliongeza.

Pia alisema warsha zikiwa 
zinafanyika mara kwa mara hizo 
zitasaidia kufikisha fursa ambazo 
baadhi yao hawajui.

 Alisema lengo lao ni kuona 
vijana wanatumia fursa zilizopo ili 
kuhakikisha wanachangia kukuza 
uchumi wa kati wa viwanda.

 Hata hivyo, alisema taasisi hiyo 
imejipanga kuhakikisha vijana wa-
natumia fursa hizo na kuchangia 
pato la taifa. 

Naye mshiriki wa mkutano huo, 
Husna Said, alishukuru taasisi 
mbalimbali ambazo zinazofanya 
jitihada za kuandaa makonga-
mano mbalimbali ya kuwafundisha 
vijana namna ya kuunda vikundi 
kwa ajili ya kuendesha biashara. 

Said alisema makongamano hayo 
yamesaidia kuwafumbua vijana na 
kutoa mwanga kufikia ndoto zao 
za kujikwamua kiuchumi. 

“Tunaomba serikali nao wajenge 
utaratibu wa kuandaa warsha 
za kuwajenga vijana namna ya 
kutumia fursa wanazotoa,” alisema 
Said.

Alisema wakifanya hivyo 
itawasaidia kwa kiasi kikubwa 
vijana wengi kujikwamua kiuchumi 
kupitia mikopo na fursa nyingine 
zinazotolewa na serikali.

Na Nebart Msokwa, MBARALI

V
IKOSI vya ulinzi na usala-
ma mkoani Mbeya vime-
anza kuzingira bonde 
oevu la Ihefu katika 

Wilaya ya Mbarali ikiwa ni maan-
dalizi ya kuendesha operesheni ya 
kuondoa kwa nguvu makundi ya 
ng’ombe yaliyoingizwa na wafu-
gaji kinyume cha sheria.

  Hatua ya vikosi hivyo kuanza 
kuzingira bonde hilo inatokana na 
muda wa siku sita uliotolewa na 
serikali kwa wafugaji hao kuon-
doa mifugo yao kwa hiari kuelekea 
mwishoni.

 Januari 8, mwaka huu, Kamati 
ya Ulinzi na Usalama ya Mkoa wa 
Mbeya, chini ya mwenyekiti wake, 
Mkuu wa Mkoa wa Mbeya, Albert 
Chalamila, ilikutana na wafugaji 
hao na kutoa siku sita ambazo 
unamalizika leo.

  Pia kamati hiyo iliutaka uon-
gozi wa Hifadhi ya Taifa ya Ruaha 
kutumia muda huo kutoa elimu 
na kuhamasisha wafugaji hao ili 

waondoe mifugo hiyo kwa hiari 
kabla vyombo vya dola kuamuliwa 
kutumia nguvu kuwaondoa.

  Mratibu wa Operesheni 
Tokomeza Mifugo katika Bonde 
la Ihefu, Deogratius Mwageni, 
alisema vikosi hivyo vimejipanga 
kuendesha operesheni hiyo kwa 
njia kuu nne.

  Mwageni alisema baada ya 
muda uliotolewa wa kuondoa 
mifugo kwa hiari kumalizika, viko 
vikosi vya jeshi vitakavyoendesha 
operesheni hiyo angani, majini na 
nchi kavu ili kuhakikisha hakuna 
ng’ombe hata mmoja atakayesalia 
ndani ya bonde hilo.

  “Kuna kikosi kitatumia chopa 
kwa njia ya anga, pia watakuwapo 
askari watakaotumia boti, wen-
gine watakwenda kwa magari na 
pia kipo kikosi cha askari wataka-
okuwa wakitembea kwa miguu. 
Tunaamini hakuna mfugaji yeyote 
atakayejificha tusimpate ndani ya 
bonde la Ihefu,” alisema Mwageni.

  Alisema tangu utolewe muda 
kwa wafugaji kuondoa mifugo yao 

kwa hiari ndani ya Bonde la Ihefu, 
askari wote wa Shirika la Hifadhi 
za Taifa (TANAPA) walikatazwa 
kuwakamata wale wanaotii amri 
ya kuondoa mifugo hiyo kwa hiari 
pale wanapokutana nao mahali 
popote ndani ya hifadhi.

Mwageni alisema hiyo ilikuwa 
fursa nzuri kwa wafugaji hao kui-
tumia kuondoka ndani ya bonde 
la Ihefu na kudai kuwa yeyote 
atakayekaidi mpaka muda wa siku 
sita uliotolewa ukapita hawataku-
wa na huruma naye.

  Akizungumza na wananchi 
wakati wa kutoa elimu kwa wafu-
gaji ili waondoe mifugo yao ndani 
ya Bonde la Ihefu, Mkuu wa Uhu-
siano na Ujirani Mwema wa Hi-
fadhi ya Taifa ya Ruaha, Sharif 
Yassin, alisema katika operesheni 
hiyo, mifugo itakayokamatwa hai-
tarejeshwa kwa wafugaji kama ili-
vyozoeleka.

  Yassin Alisema katika siku 
za kawaida, mifugo ilipokuwa 
ikikamatwa ndani ya hifadhi iki-
wamo Bonde la Ihefu, walikuwa 

wakitozwa faini na kurejeshewa 
mifugo yao, jambo ambalo hali-
tafanyika wakati wa operesheni 
inayokuja. 

“Tunasisitiza kuwa mkaiondoe 
mifugo yenu kabla ya kuanza kwa 
operesheni inayokuja, kwa sababu 
safari hii mifugo itakayokamatwa 
itataifishwa na serikali na wala 
suala la kulipa faini halitakuwapo, 
badala yake mifugo hiyo itauzwa 
kwa bei ambayo itaamuliwa na 
serikali,” alisema Yassin. 

Katibu wa Chama cha Wafugaji 
Wilaya ya Mbarali, Matagri Mbi-
gili, aliwaonya wafugaji wenzake 
kuwa wasipuuze amri ya kuon-
doa mifugo yao   ndani ya Bonde 
la Ihefu kwa    madai      kuwa in-
aweza kuwasababishia umaskini 
wa kudumu. 

Alisema serikali haitanii katika 
operesheni hiyo, hivyo wafugaji 
wanachotakiwa kwanza ni kuon-
doa mifugo yao ndani ya mipaka 
ya Hifadhi ya Taifa ya Ruaha kabla 
ya kufikiria mahali pengine pa kui-
peleka. 

Vikosi ulinzi, usalama mguu sawa Ihefu 

Mbeya, Shinyanya vinara mfumo dume kiuchumi
Na Grace Mwakalinga, MBEYA

MIKOA ya Mbeya na Shinyanga 
ina idadi kubwa ya wanaume wa-
naowaachia wanawake pamoja na 
watoto shughuli za maandalizi ya 
kilimo, imeelezwa.

Hata hivyo, imeelezwa kuwa  
unapofika wakati wa mavuno, hu-
ingilia kati na  kuuza mazao hayo 
bila kuwashirikisha wenza wao.

Mtafiti na Mchambuzi wa Masu-
ala ya Jinsia Tanzania, Deogra-
tius Temba, aliyasema hayo jana 
wakati akizungumza na Nipashe 
juu ya adha wanazipata wanawake 

na watoto katika kipindi hiki cha 
msimu wa kilimo.

Temba alisema katika mikoa 
hiyo, kuna wimbi kubwa la wa-
naume kuwaachia jukumu wenza 
wao kufanya shughuli zote za 
shamba kuanzia maandalizi, ku-
panda na kuvuna na kwamba yan-
apofika ndani wanaume hutumia 
mabavu kuamua kuuza mazao 
hayo pasipo kuwashirikisha wake 
zao. Alisema kitendo hicho ni cha 
unyanyasaji wa kijinsia kwani shu-
ghuli za kiuchumi lazima ziwahu-
sishe mwanaume na mwanamke 
kuanzia maandalizi ya kilimo hadi 

wakati wa mavuno na kupanga 
kuuza kwa pamoja.

Alitaja baadhi ya sababu zina-
zochangia ukatili huo wa kiuchu-
mi kuwa ni baadhi ya wanaume 
kuendelea mitazamo na mfume 
dume kwamba   jukumu la kuan-
daa mashamba ni la mwanamke.

Kwa mujibu wa Temba, wa-
naume wanaofanya vitendo hivyo 
wanapaswa kubadilika mtazamo 
na kutambua kuwa ni wajibu wao 
kushiriki kikamilifu  kwenye shu-
ghuli za kilimo ili rasilimali inayo-
patikana iwanufaishe watu wote.

Alisema ili kukomesha tabia 

hiyo ya wanaume kuwaachia ju-
kumu la kilimo wanawake, Idara 
ya Maendeleo ya Jamii  inapaswa 
kuendelea kutoa elimu hususani 
maeneo ya pembezoni ambayo 
ndiyo   vitendo hivyo hufanyika 
zaidi.

“Kuna mzigo mkubwa wa-
nawake wanabeba kuanzia maan-
dalizi ya shamba na wanaonufaika 
zaidi ni wanaume. Kinachohitajika 
ni  rasilimali za kilimo zinufaishe 
makundi yote ndani ya familia 
na itasaidia kupanga bajeti kwa 
pamoja   na kuleta maendeleo,” 
alisema Temba.

Mafundi wakiendelea na kazi ya kuweka alama za barabarani katika barabara kuu ya Chunya na Makongolosi, mkoani Mbeya jana. PICHA: 
GRACE MWAKALINGA

Mpango 
waandaliwa 
kudhibiti 
ulanguzi 

Na Grace Mwakalinga, MBEYA

MKOA wa Mbeya umeanzisha 
utaratibu mpya wa  kuongeza 
masoko na vituo vya kuuzia 
mazao ya wakulima ili kudhibiti 
wimbi la  madalali ambao wame-
kuwa wakiwaibia wakulima.

Ofisa Biashara wa Mkoa, Stan-
ley Kibakaya, alisema hayo jana 
wakati akizungumzia hali ya 
masoko ya  mazao mbalimbali 
yakiwamo mchele na  mahindi 
ambayo bei yake si ya kuri-
dhisha kwa mujibu wa wakulima.

Kibakaya alisema serikali 
imeanzisha vituo vya kuuzia 
mazao katika maeneo mbalim-
bali ambavyo vitatumiwa na 
wakulima pamoja na wafan-
yabiashara kuliko ilivyo sasa, 
ambapo madalali ndio hutumika 
zaidi na kupata faida kuliko 
wakulima wenyewe.

“Msimu huu wa kilimo hali ya 
biashara za mazao ina ushindani 
sana kwa sababu mazao ni 
mengi  na wafanyabiashara  ni 
wengi pia, hivyo kusababisha 
mazao kuuzwa kwa bei am-
bayo haimnufaishi mkulima.  
Kinachotakiwa sasa ni wakulima 
kuongeza thamani ya  mazao 
yao ili kupata faida,” alisema 
Kibakaya. Aidha, aliwashauri wa-
fanyabiashara kuendelea kuhi-
fadhi mazao kwenye maghala 
wakiendelea kusubiri bei ya  
kupanda  kwa ajili ya masoko ya 
ndani na nje ya nchi.

Kuhusu upatikanaji wa mafuta 
ya kupikia, Kabakaya alisema  
wanaendelea kuyafanyia kazi 
maagizo ya Waziri wa Viwanda 
na Biashara, Geoffrey Mwambe, 
la kutaka wafanyabiashara 
kuanza kuagiza malighafi hiyo 
nje ya nchi ili kukidhi mahitaji ya 
wananchi.Alisema wanaendelea 
kuhamasisha wafanyabiashara 
licha ya kuagiza mafuta hayo, 
lakini wahakikishe wanauza kwa 
bei nafuu ambayo kila mwa-
nanchi ataimudu.

Ofisa huyo alisema hali ya 
mafuta kwa mkoa wa Mbeya ni 
nzuri japo kikwazo kikubwa ni 
kuuzwa kwa bei kubwa kulin-
ganisha na ilivyokuwa awali, 
hivyo akawaomba wafanya-
biashara kupunguza gharama 
sambamba na kuacha kuficha 
mafuta wakisubiri kuuza kwa bei 
ghali zaidi. Mmoja wa wafanya-
biashara wa  mafuta ya kupikia 
katika soko la Mwanjelwa, 
Gasper Moses, alisema  sababu 
iliyochangia bei ya malighafi 
hiyo kupaa ni uhaba wa alizeti 
kutoka kwa wakulima.

Alisema sababu iliyochangia 
alizeti kuadimika kwa wakulima 
ni mvua za msimu uliopita kuwa 
nyingi hali iliyoharibu zaidi hilo 
na wakulima kuvuna mazao 
kidogo ambayo hayajakidhi 
mahitaji ya soko.

Na Hawa Abdallah, ZANZIBAR

MAKAMU wa Pili wa Rais wa 
Zanzibar, Hemed Suleiman Ab-
dulla, amesema fursa nyingi zi-
nazopatikana ndani ya sekta bin-
afsi zinaweza kuleta mabadiliko 
makubwa ya kiuchumi kwa taifa 
endapo zitatumiwa vizuri.

Akizungumza na viongozi 
wa  Bodi ya Jumuiya ya Kitaifa ya 
Wafanyabiashara Zanzibar jana, 
ofisini kwake, Vuga,   Hemed 
alisema sekta binafsi ina mchango 
mkubwa katika maendeleo ya taifa 
na ustawi wa wananchi katika 
maeneo mbalimbali.

Hemed alisema kwa vile sekta 
binafsi inaweza kufanya vyema 
katika ajira, serikali imejikita ku-
fanya kazi kwa karibu  na sekta 
hiyo kupitia Jumuiya ya   Wafan-

yabiashara ili kuona malengo ya 
pande zote mbili katika ongezeko 
la mapato yanafanikiwa.

  Aliupongeza uongozi wa bodi 
hiyo kwa mtazamo wake wa kwen-
da sambamba na kasi ya Serikali ya 
Mapinduzi ya Zanzibar, jambo am-
balo limeanza kuleta faraja hasa ki-
tendo cha kuanza kwa utekelezaji 
wa Dira ya Maendeleo ya Taifa.

Hemed aliutaka uongozi huo 
upungufu uliomo katika baadhi 
ya sheria zenye  utata ili ufanyiwe 
marekebisho na kuongeza ufanisi 
katika utekelezaji wa majukumu 
ya washirika wa biashara.

Aliwakumbusha viongozi wa 
bodi hiyo kuendelea kutoa elimu 
kuhusu umuhimu wa wafanyabi-
ashara kulipa kodi jambo ambalo 
halina mjadala kwa vile ni wajibu 
wao kufanya hivyo.

Kwa mujibu wa Hemed, wako 
baadhi ya wafanyabiashara we-
nye tabia ya kupindisha sheria 
zilizowekwa na badala yake kue-
ndeleza dharau na kiburi, hivyo 
kusababisha wakati mwengine 
kutumia kisingizio cha majina ya 
viongozi ambao hawaelewi kama 
wanawachafulia heshima yao.

Kuhusu wataalamu wazawa, 
Makamu wa Pili wa Rais alisema 
azma ya serikali iko pale pale ka-
tika kuwatumia wataalamu wake 
kwenye miradi mbalimbali ya kiu-
chumi na ya kijamii. 

Alisema tabia ya kuwadharau 
wataalamu wazalendo, mbali na 
kuwavunja moyo, pia inasababi-
sha kushindwa rasimali zilizopo 
ikiwamo taaluma waliyopatiwa 
wataalamu hao.

Kaimu Mwenyekiti wa Bodi ya 

Jumuiya hiyo, Ali Amour, alisema 
sekta binafsi  imeshaweka mkazo 
wa kuona malengo yaliyomo nda-
ni ya Dira ya Taifa ya Mwaka 2020- 
2050 yanafikiwa.

Alisema  katika kuunga mkono 
hatua hiyo muhimu kwa maen-
deleo na uchumi, alisema bodi 
imeamua kubadilisha mpango 
kazi wake wa miaka mitatu na 
kusogeza mbele miaka mitano ili 
kwenda sambamba na kasi ya seri-
kali.

Nguvu kubwa, alisema italenga 
katika uhamasishaji wa ulipaji wa 
kodi halali na  serikali itawajibika 
kuendelea kujenga mazingira bora 
katika kuwapatia taaluma watend-
aji na       wasimamizi wa taasisi 
zake ili waendelee kusimamia 
majukumu yao kwa uadilifu na 
uzalendo.

Makamu Rais ahimiza ushirikiano na sekta binafsi kuleta maendeleo

Waziri wa Maji, Nishati na Madini Zanzibar, Suleiman Makame (katikati), akizungumza jijini Zanzibar jana, baada ya Mamlaka ya Maji Visiwani 
Zanzibar (ZAWA) na kampuni ya Tigo kuingia makubaliano, ambapo wateja wataanza kulipia maji kupitia Tigopesa. Kulia ni Mkurugenzi wa 
ZAWA, Mussa Ramadhani Haji na Mkuu wa Kitengo cha Fedha Tigopesa, Angelica Pesha. PICHA: MPIGAPICHA WETU

Dk. Mwinyi aongeza muda 
maonyesho biashara ZNZ

Na Hawa Abdallah, ZANZIBAR

R
AIS wa Zanzibar, Dk. 
Hussein Mwinyi, jana 
alitembelea maonyesho 
ya Saba ya Biashara Zan-

zibar na kuridhia ombi la wafanya-
biashara la kuongezewa siku mbili 
zaidi ya maonyesho hayo.

Akizungumza na uongozi wa 
Wizara ya Biashara pamoja na 
Kaimu Waziri wa Wizara hiyo am-
baye ni Waziri wa Nchi Ofisi ya 
Rais Kazi, Uchumi na Uwekezaji,   
Mudrik Soraga, kabla ya kutembe-
lea maonyesho hayo, Dk. Mwinyi 
alisema si vibaya maonyesho hayo 

yakaendelea kwa siku mbili hadi 
keshokutwa.

Rais Mwinyi ambaye alikuwa 
amefuatana na mke wake, Mama 
Mariam Mwinyi, akiwa katika mao-
nyesho hayo, alielezea kuvutiwa 
na bidhaa mbalimbali zinazouzwa 
na wafanyabiashara kadhaa waki-
wamo wajasiriamali wa ndani na 
nje na kusisitiza haja ya wizara 
kuendelea kuwaunga mkono.

Dk. Mwinyi pia alitumia fursa 
hiyo kuwasikiliza wajasiriamali al-
iowatembelea kwa niaba ya wen-
zao mafanikio waliyoyapata katika 
shughuli zao pamoja na changa-
moto walizo nazo.

Kutokana na maelezo hayo, Dk. 
Mwinyi aliwaahidi wafanyabiasha-
ra wakiwamo wajasiriamali hao 
kwamba changamoto zinazowak-
abili zitafanyiwa kazi kwa lengo la 
kupata mafanikio zaidi.

Mapema Waziri Soraga alim-
weleza Rais Mwinyi kuwa taasisi 
zilizoshiriki katika maonyesho 
hayo ni 360 zikiwamo zile za ndani 
na nje ya Zanzibar.

Alisema  maonyesho hayo am-
bayo yalizinduliwa rasmi Januari 
6, mwaka huu na  Makamu wa Rais 
wa Tanzania, Samia Suluhu Has-
san, yameshirikisha taasisi 340 za 
wajasiriamali na 12 za kifedha.

Rais Mwinyi na mkewe walitem-
belea mabanda mbalimbali ya 
maonyesho ya biashara yakiwamo 
ya wajasiriamali kama vile yanayo-
husiana na masuala ya mwani, 
viatu, vifaa vya ujenzi, mazulia na 
ujasiriamali wa vikundivya watu 
wenye ulemavu.

Wafanyabiashara hao walim-
pongeza Dk. Mwinyi kwa hatua 
yake ya kwenda kuwatembelea 
sambamba na kumweleza changa-
moto na mafanikio wanayoyapata.

Maonyesho hayo ya biashara 
hufanywa kila mwaka katika 
shamrashamra za sherehe za Map-
induzi.

Rais 
apongeza 
juhudi 
UNESCO
Na Hawa Abdallah, Zanzibar

RAIS wa Zanzibar, Dk. Hus-
sein Mwinyi, amepongeza azma 
ya Shirika la Umoja wa Mataifa 
la Elimu, Sayansi na Utamaduni 
(UNESCO) kwa kushirikiana na 
serikali kujenga jengo la Beit Al 
Ajaib baada ya kuanguka hivi 
karibuni.

Dk. Mwinyi aliyasema hayo 
jana Ikulu, jijini Zanzibar, alipo-
fanya mazungumzo na mwakili-
shi UNESCO, Tirso dos Santos.

Rais Mwinyi alimweleza dos 
Santos kuwa serikali  inathami-
ni  uhusiano na ushirikiano 
uliopo kati yake na shirika hilo, 
hivyo hatua yake hiyo ya kuli-
fanyia matengenezo jengo hilo 
ni uthibitisho tosha.

Alisema serikali ilianza 
kuchukua hatua za makusudi 
baada ya kutokea tukio hilo 
ikiwa ni pamoja na kuunda 
kamati ya uchunguzi ili kujua 
sababu za kuanguka kwa jengo 
hilo.

Rais Mwinyi aliishauri 
UNESCO kuyafanyia tathmini 
majengo yote ya Mji Mkongwe 
ili yasiendelee kuleta athari 
zaidi.

 Alisema azma na utayari 
wa  UNESCO wa kushirikiana 
na Serikali ya Mapinduzi ya 
Zanzibar (SMZ)  katika kuli-
jenga jengo hilo la kihistoria, 
ina umuhimu mkubwa katika 
kuurejeshea hadhi yake Mji 
Mkongwe ambao umo katika 
urithi wa dunia.

Pia alifurahishwa na azma ya 
shirika hilo kuwaleta wataala-
mu kwa awamu tatu  Zanzibar 
ili kushirikiana na Zanzibar 
katika kulijenga tena jengo hilo 
kwa mtazamo wake wa asili na 
kwa kiwango bora zaidi.

Aidha, Dk. Mwinyi alim-
weleza mwakilishi huyo wa 
UNESCO kwamba serikali anay-
oiongoza itahakikisha inatoa 
ushirikiano mkubwa kwa timu 
hizo za wataalamu wataka-
okuja kufanya shughuli hiyo 
ikiwa ni pamoja na kuwawekea 
mazingira mazuri ya utendaji 
kazi wao.

Sambamba na hayo, Dk. 
Mwinyi  alilipongeza shirika  
hilo kwa azma yake ya ku-
lifanyia ukarabati jengo la 
sinema ya Majestic ambapo 
tayari nusu ya fedha za ujenzi 
huo kwa mujibu wa mwakilishi 
huyo, zimeshapatikana.

Alisema shirika hilo limesh-
irikiana na Zanzibar kwa muda 
mrefu, hatua ambayo imesaba-
bisha kuimarika kwa miradi 
mbalimbali ambayo UNESCO 
inaiunga mkono ikiwamo elimu, 
utamaduni na afya.

Ataka sheria kuendana 
na kasi ya uchumi

     

Mtumishi wa Wizara ya Fedha na Mipango, Mariana Mahwaya, akimhakiki Mzee mstaafu Theones Rutehangwa, mkazi wa 
Mkoa wa Mwanza, wakati wa zoezi la uhakiki wastaafu wanaolipwa pensheni moja kwa moja na Hazina, katika ukumbi wa 
Halmashauri ya Jiji la Mwanza jana. PICHA: WFM

Na Mwandishi Wetu, MWANZA

KATIBU Mkuu Wizara ya Katiba na 
Sheria, Prof. Sufini Mchome, ameitaka 
Tume ya Kurekebisha Sheria Tanzania 
(TUMESHERIA) kuangalia mifumo na 
sheria utakayoiwezesha Tanzania kuele-
kea uchumi wa juu kutoka katika nchi za 
uchumi wa kati uliopo sasa.

Akizungumza wakati wa kufungua 
mkutano wa 15 wa Baraza la Wafanyakzi la 
Tume hiyo, jana, katika ukumbi wa Benki 
Kuu Mwanza, Prof. Mchome, alisema Tan-
zania haiwezekani kuwa na sheria sheria 
ilizo nazo Tanzania kwenye uchumi wa 
kati bila kuzifanyia tathmini kama inataka 
kwenda uchumi wa juu.

Kwa mujibu wa Prof. Mchome, wakati 
sekta mbalimbali kama vile viwanda 
na utekelezaji miradi mikubwa ya kim-

kakati kama vile ujenzi wa mradi wa reli 
ya kisasa (SGR) zikichukua hatua, sekta 
ya sheria nayo inahitaji kuangalia sheria 
zinazohitaji kufanyiwa maboresho kwa 
kuwa Tanzania ilishatoka kwenye sheria 
zinazokidhi uchumi maskini.

Pia aliitaka tume hiyo kuhakikisha ina-
dhibiti ubora wa kazi zake na kuongeza 
kuwa mara kadhaa Rais John Magufuli 
amekuwa akikemea ucheleweshaji mi-
kataba na kuongeza kuwa hata eneo la 
sheria kumekuwa na changamoto zi-
sizoendana na kasi ya maendeleo.

‘’Sheria ina nafasi yake na isipotekele-
zwa vizuri, tutakwamishana. Kwa hiyo 
mitazamo na kazi kubwa tunayotakiwa 
kwenda nayo kama tume ni kujiimari-
sha. Huwezi kwenda bila kujitathmini, ’’ 
alisema.

Naye Katibu Mtendaji wa TUMESHE-

RIA, Casmir Kyuki, alisema pamoja na 
mambo mengine,  imekuwa ikifanya tath-
mini ya sheria mbalimbali na kupende-
keza hatua za kuchukua serikalini kwa 
lengo la kuleta ufanisi kwenye sekta ya 
sheria.

Kyuki aliongeza kuwa kwa sasa inacho-
fanya tume yake katika masuala ya sheria 
ni kutafuta ufumbuzi wa changamoto zi-
lizopo na kusisitiza kuwa sekta ya sheria 
inatakiwa kuisaidia nchi kwenda mbele.

Benki ya Dunia Julai Mosi, mwaka jana, 
iliorodhesha Tanzania katika orodha ya 
nchi za uchumi wa kipato cha kati, hatua 
ambayo imefikiwa miaka mitano kabla 
ya Dira ya Maendeleo ya Taifa iliyoilenga 
kuifikisha Tanzania kuwa nchi ya uchumi 
wa kati kupitia sekta ya viwanda ifikapo 
mwaka 2025.

Na Josephine Majura, MWANZA

WASTAAFU wanaolipwa pensheni 
zao na Wizara ya Fedha na Mipango 
(Hazina), wamejitokeza kuhakikiwa ka-
tika mikoa ya Mwanza, Kagera na Geita, 
ikiwa ni mkakati wa serikali wa kuhuisha 
taarifa za wastaafu hao.

Akizungumza jijini hapa, mratibu wa 
zoezi hilo, ambaye ni Mhasibu Mkuu se-
hemu ya pensheni kutoka Idara ya Mha-
sibu Mkuu wa Serikali, Wizara ya Fedha 
na Mipango, Scola Mafumba, amesema 
kuwa uhakiki huo umelenga kuhuisha 
taarifa za wastaafu hao na kuziweka kwe-
nye mfumo wa kielektroniki.

Alisema zoezi hilo lilianza rasmi De-
semba 7, 2020 na linatarajiwa kukamilika 
Machi, mwaka huu, mpaka sasa wastaafu 

katika mikoa 10 ya Tanzania Bara wame-
hakikiwa na litafanyika hadi Zanzibar.

“Baada ya hapa tutaelekea mikoa ya 
Shinyanga, Mara na Simiyu kuanzia tare-
he 18 Januari, 2021 ambapo kazi tunayoi-
fanya ni kuhakiki na kukusanya taarifa 
za wastaafu na kuziweka kitaalamu ili 
kuboresha kanzidata ya wastaafu iliyoko 
Hazina,” alisema Mafumba.

Alisema uhakiki huo ni lazima kwa 
wastaafu wote na kuongeza kuwa ambao 
hawatahakikiwa wataondolewa kwenye 
orodha ya malipo ya pensheni kuanzia 
Aprili, 2021.

Aliwaasa wastaafu kujiepusha ama ku-
jihadhari na matapeli wanaowarubuni 
kwamba watawasaidia kupata pensheni 
zao na kuwadai rushwa na kuwa hu-
duma za wastaafu zinatolewa bure na 

serikali.
“Kama kuna mstaafu anataka kupata 

taarifa zozote zinazohusu mafao yao 
tunawashauri wafike kwenye ofisi za 
Hazina ndogo zilizoko mikoa yote nchini 
na kamwe wasikubali kutoa fedha zao 
kwa mtu yeyote kwa sababu huduma za 
wastaafu zinatolewa bure na serikali,” 
alisisitiza Mafumba.

Wastaafu hao wameipongeza serikali 
kwa hatua wanayochukua ya kuwahaki-
ki na kuboresha taarifa zao ambazo zi-
takuwa zikipatikana mahali popote kwa 
njia ya mtandao.

Pia wameiomba serikali kuwaongezea 
pensheni wanayolipwa kila mwezi ili 
waweze kukabiliana na changamoto za 
maisha zinazowakabili ikiwamo afya.

Wastaafu wamiminika kuhakikiwa

Bil. 5.8/- 
kutekeleza
miradi ya 
maji Songea 
Na Gideon Mwakanosya, SONGEA

WILAYA ya Songea mkoani Ruvuma 
inatarajia kutumia Sh. bilioni 5.799 
kutekeleza miradi minane ya maji ka-
tika kipindi cha mwaka 2020/21.

Meneja Wakala wa Maji na Usafi wa 
Mazingira Vijijini (RUWASA)  Wilaya 
ya Songea, Mhandisi Mathias Charles, 
alisema jana kuwa hadi sasa RUWASA  
imepokea zaidi ya Sh.  milioni 877 
sawa na asilimia 15.12 ya bajeti iliyo-
pangwa.

“Hadi kufikia Januari 2021, wakazi 
wanaopata huduma ya maji Wilaya ya 
Songea wanakadiriwa kuwa 132,362 
sawa na asilimia 63.6 ya wakazi wote,’’ 
alisema Charles.

Alisema hadi sasa mamlaka hiyo 
imetumia zaidi ya Sh. bilioni tatu 
kutekeleza miradi tisa ya maji ka-
tika wilaya hiyo na kwamba RU-
WASA  inaendelea na uboreshaji wa 
huduma ya upatikanaji wa maji kwa 
kujenga miradi mipya.

Charles aliitaja miradi ya maji 
iliyopangwa kutekelezwa katika Hal-
mashauri ya Madaba kupitia P4R kuwa 
ni Ndelenyuma, Lutukira na Mbanga-
mawe kupitia PBR4 mradi mmoja wa 
maji katika kijiji cha Igawisenga unata-
rajia kutekelezwa.

Meneja huyo alisema katika Hal-
mashauri ya Wilaya ya Songea, kupi-
tia P4R, miradi ya maji inatarajia 
kutekelezwa katika vijiji vya Lipaya, 
Lundusi na Maposeni na kupitia PBR4 
mradi mmoja unatarajia kutekelezwa 
katika kijiji cha Ndongosi na mwingine 
kutekelezwa Ndilimalitembo Manispaa 
ya Songea.

Kwa mujibu wa meneja huyo, RU-
WASA inaendelea kukarabati miradi 
iliyokuwa imechakaa na kuboresha 
usimamizi wa miradi iliyokamilika ili 
iwe endelevu kwa kuunda na kusajili 
jumuiya za watumiaji maji (CBWSO) 
ambazo zitakuwa zinasimamia miradi 
hiyo na kuhakikisha inatoa huduma 
wakati wote.

Alisema katika kipindi cha mwaka 
2019/20 RUWASA ilipanga kuunda 
na kusajili jumuiya za watumiaji maji 
17 na hadi Juni, 2020, mwaka jana, 
jumuiya 10 zilikuwa zimeundwa na 
kusajiliwa.

Hata hivyo, alisema kwa mwaka 
wa fedha wa 2020/21, jumuiya 28 
zilipangwa kuundwa na kusajiliwa na 
kwamba hadi sasa jumuiya 11 zimeun-
dwa. Alisema RUWASA Songea imepan-
ga kukamilisha usajili wa jumuiya za 
watumiaji maji ifikapo Juni 30, mwaka 
huu, na wamejipanga kuendelea kutoa 
elimu juu ya utunzaji vyanzo vya maji 
na elimu kuhusu umuhimu wa ulipaji 
wa huduma za maji, ili kuifanya miradi 
iwe endelevu.

FOSU-MENSAH ATUA LEVERKUSENFOSU-MENSAH ATUA LA LA EVERKUSEN
TIMOTHY 

MUNICH, Ujerumani

MLINZI wa Manchester United na Timu ya Taifa 
ya Uholanzi, Timothy Fosu-Mensah, amejiunga na 
klabu ya Bayer Leverkusen.

Hata hivyo, kwa mujibu wa BBC Sport dili hilo 
halijawekwa wazi kama ni uhamisho wa mkopo au 
wa kudumu.

Beki huyo mwenye umri wa miaka 23 alitokea 
kwenye akademi ya Ajax kabla ya kujiunga na Unit-

ed kwenye timu ya vijana mwaka 2014.
Mechi yake ya kwanza kwa Mashetani Wekundu 

hao ilikuwa mwaka 2016, lakini kabla ya hapo ali-
tumika kwa kucheza kwa mkopo katika klabu ya 
Crystal Palace na Fulham ambapo kwa ujumla 
amecheza mechi 30 ndani ya Old Trafford.

Leverkusen ilithibitisha kwenye tovuti yake kuwa 
imemsajili Fosu-Mensah bila kutoa maelezo zaidi.

Klabu hiyo ya Ligi Kuu Ujerumani, Bundesliga, ipo 
nafasi ya tatu kwenye msimamo wa ligi.

CONTER: INTER IMESTAHILI 
KUTINGA FAINALI
MILAN, Italia

KOCHA wa Inter Milan, An-
tonio Conte amesisitiza timu 

yake ilistahili kwa sifa zote 
kabisa kutinga fainali ya 

Coppa Italia na wa-
likuwa na na-

fasi ya ku-

wachapa Fiorentina katika 
muda wa kawaida wa mchezo 
huo wa Jumatano.

Hata hivyo, Inter walihitaji 
hadi dakika 118, ambapo Rome-
lu Lukaku aliwatoa kimasomaso 
kwa bao la kichwa na la ushindi, 
baada ya penalti ya Arturo 
Vidal na mkwaju wa Christian 
Kouame kumaliza dakika 90 
kwa sare ya 1-1.

“Tulistahili kufuzu, na ilitaki-
wa kuwa ndani ya dakika 90 za 

awali, kwa sababu tulikuwa 
na nafasi kubwa ya kushin-
da. Vijana walifanya vyema, 
kucheza dakika 120 wakiwa 
vyema na kujipanga kwa 
usawa. Nimeridhika,” alise-

ma Conte akiwaambia 

waandishi wa habari.
“Ilikuwa lazima tushinde na 

kwa hakika kabisa hiyo tulista-
hili, ingawa ushindi ulilazimika 
kusubiriwa kwa muda, lakini 
hatimaye tulipata tulichokuwa 
tunakitaka.

Conte amebainisha kuwa 
amefurahi wachezaji wale am-
bao walikosa nafasi ya kucheza 
kwa muda mrefu kwa sababu 
tofauti, kama Aleksandar 
Kolarov na Andrea Ranocchia 
walivyothibitisha ni kwa namna 
gani wanaijali Inter.

Conte anaamini kuwa aliku-
wa na kikosi bora zaidi kufuatia 
uchaguzi alioufanya, na kilista-
hili kupata matokeo mazuri na 
kufanikiwa.

%%%%%

%%%%%

***

***

--------------------

MADRID YAMFUNGIA KAZI MBAPPE
MADRID, Hispania 

KLABU ya Real Madrid iko 
tayari “kumpandia dau Kylian 
Mbappe” na wako tayari kulipa 
pauni milioni 200.

Mpango wa muda mrefu 
wa Real Madrid wa kumnasa 
Mbappe kutoka Paris Saint-
Germain unaweza kuwa mzuri 
wakati wa majira ya joto kwa 
mujibu wa chapisho la gazeti la 
Hispania la AS, lilibeba kichwa 

cha habari “Operesheni Mbap-
pe”.

Na kwa mujibu wa ripoti 
hiyo ya AS, Real Madrid wana-
karibia kukamilisha mpango 
huo na kuna uwezekano 
mkubwa wa kuinasa saini ya 
nyota huyo kipindi cha majira 
ya joto kijacho.

Mkataba wa mshambuliaji 
huyo wa Timu ya Taifa ya Ufar-
ansa kule PSG unamalizika 
Juni, mwaka 2022, hivyo ume-

baki mwaka mmoja. 
Hadi sasa Mbappe hajaonye-

sha nia ya kutaka kusaini mka-
taba mpya na miamba hao wa 
jiji la Paris.

Miamba hiyo ya Hispania in-
aamini ada ya kumsajili Mbap-
pe inaweza kuwa kati ya euro 
milioni 150 hadi milioni 222.

Kwa mujibu wa ripoti, PSG 
inataka kuiga walicholipa kum-
sajili Neymar kutoka Barcelona 
mnamo mwaka 2017.

BARCA 
YAJITOSA KWA AGUERO

BARCELONA, Hispania

KLABU ya Barcelona inahusishwa 
na mpango wa kumsajili nyota wa 
Manchester City na Argentina, Ser-
gio Aguero kwa mujibu wa vyanzo 
vya habari za michezo kutoka Uin-
gereza.

Mkataba wa nyota huyu kwa sasa 
na City unaisha Juni 30, mwaka huu 
na baada ya hapo atakuwa mchezaji 
huru, anaweza kutia saini na timu 
yeyote.

Barcelona wanatajwa kuwa wana-
hitaji huduma yake baada ya kumali-
zana na Manchester City. 

Barca wanaingia kwenye ushinda-
ni na Paris Saint-Germain ya Mau-
ricio Pochettino ambao pia wana-
tajwa kuiwinda kwa ukaribu zaidi 
huduma ya nyota huyo.

Aguero kwa sasa amejiweka kar-
antini kwa siku 10 baada ya kupati-
kana na maambukizi ya virusi vya 
corona.

Nyota huyo amekuwa taswira 
muhimu kwenye soka la England 
na kutoa mchango mkubwa City, pia 
ana urafiki wa karibu sana na Lionel 
Messi, na huenda hii ikawa inataka 
kutumika kama mbinu ya kumbaki-
za Messi katika kikosi cha Barcelona.

MANCHESTER City 

KLABU ya Manchester City imeripotiwa kuwa 
kwenye mbio moja na Juventus kuwania saini ya 
kiungo wa Sassuolo, Manuel Locatelli anayetajwa 
kuwa na thamani ya euro milioni 35.

Nyota huyo ambaye ni zao la akademi ya soka ya 
vijana ya Milan amefikisha umri wa miaka 23 wiki 
iliyopita, na mpaka sasa tayari ameshacheza mechi 
sita za Timu ya Taifa ya Italia.

Juventus hawakuweka siri juu ya malengo yao 
ya kumtaka Locatelli, ambaye amecheza jumla ya 
mechi 126 za Serie A hadi sasa akiwa na mabao sita 
na pasi za mwisho tisa.

Kwa mujibu wa gazeti la Daily Mail, pia jicho la 
Kocha wa Manchester City, Pep Guardiola limetua 
kwa nyota huyo. 

Wakala wake, Stefano Castelnuovo alinukuliwa 
akisema; “Tuna uhusiano mzuri sana na Sassuolo, 
klabu ina mipango mikubwa sana. Tutaona nini ki-
tatokea, kama ofa nzuri ikija, itakuwa ni heri kwa 
kila mmoja kufikia makubaliano.

“Lakini wakati wote tutawashukuru Sassuolo. 
Atawashukuru Milan wakati wote, lakini nadhani 
atakuwa anatafuta changamoto mpya, Italia au nje 
ya Italia. Ana ndoto ya kucheza Ligi ya Mabingwa 
Ulaya, bila shaka yeye na Sassuolo watapata zawadi 
msimu wa joto.

CITY, JUVE 
ZAMGOMBEA 
LOCATELLI

PARIS, Ufaransa

MAURICIO Pochettino kwa mara ya kwanza 

amebeba kombe kwenye maisha yake ya kuwa 

kocha. 
Raia huyo wa Argentina ameondoa ukata huo 

baada ya PSG kuwaburuza Marseille usiku wa 

kuamkia jana na kulibeba kombe.

PSG walikuwa wakichuana na Marseille kwenye 

fainali ya kombe hilo ukiwa ni mchezo wa tatu kwa 

Pochettino tangu akabidhiwe kikosi cha timu hiyo.

Trophee des Champions ni kama kombe la Ngao ya Hisani la 

Ligi Kuu England, EPL, ukimkutanisha bingwa wa ligi dhidi ya 

bingwa wa kombe la ligi kwa msimu uliopita.

Mabao ya Mauro Icardi na Neymar Jr yaliwatosha PSG ku-

wazidi kete Marseille licha ya Dimitri Payet kupachika bao la 

kufutia machozi.
Ushindi kwa PSG umeendeleza umwamba wa timu hiyo kwe-

nye soka la Ufaransa, hili linakua kombe la 19 kati ya 20 ambayo 

PSG wamecheza hatua ya fainali kwenye mashindano ya ndani. 

Hii ni mara ya nane mfululizo kwa PSG kubeba taji la Tro-

phee des Champions.

POCHETTINO ABEBA TAJI LA KWANZA PSG

  Ni katika fainali ya mashindano ya Supercopa 
inayotarajiwa kuchezwa Jumapili kutokana na...

KWA UFUPI

BARCELONA, Hispania 

KOCHA Mkuu wa Barcelona, 
Ronald Koeman, amesema hana 
uhakika kama Lionel Messi  ataku-
wapo kwenye mchezo wa fainali 
ya Supercopa de Espana utaka-
ochez wa Jumapili .

Messi  al iukosa mchezo wa Juma-
tano ambao Barca walishinda kwa 
mikwaju ya penalti  kwenye nusu 
fainali  ya kombe hilo dhidi  ya 
Real  Sociedad kwa sababu ya ku-
tokuwa kwenye hali  nzuri  kiafya.

Marc-Andre ter Stegen aliokoa 
penalti  mbili  wakati  Barca waki-

pata tatu dhidi  ya mbili  za Socie-
dad baada ya mchezo kumalizika 
kwa sare ya bao 1-1  kwenye dakika 
za kawaida.

Fainali  hiyo inaweza kuwaku-
tanisha na Real  Madrid au Athletic 
Bilbao waliokuwa wanacheza jana 
kwenye hatua ya nusu fainali  ya 
pil i .

Koeman amesema bado hana 
uhakika kama Messi  atakuwa fit i 
kwa aji l i  ya mchezo huo.

“Kwanza najisikia fahari  kubwa 
na timu hii ,  kwa sababu kama 
ukihesabu wachezaji  wote wana-
okosekana kwa sasa,  nafikiri  ni 

muhimu kuwa na watu nyuma am-
bao wanaweza kusaidia.  Nafikiri 
leo tulit imiza kwa kila njia,”  al ise-
ma Koeman akiwaambia waandi-
shi  wa habari .

“Najua Real  (Sociedad) waliku-
wa na nafasi  zao kama sisi .  Tuli -
weza kushinda baada ya penalti .

“Kuhusu Leo,  lazima tusubiri 
kwa siku chache zi jazo kujua 
kama atakuwapo kucheza fainali 
hii .”

Frenkie de Jong aliwaweka 
mbele Barca kabla ya Sociedad 
kusawazisha kupitia Mikel  Oyar-
zabal  katika kipindi cha pil i .

LINGARD ANUKIA NICE
WAWAKILISHI wa kiungo wa Manchester 

United na England, Jesse Lingard (28), wame-
fanya mazungumzo ya awali kuhusu uhamisho 
wake wa mkopo kwenda Nice, lakini mazun-
gumzo rasmi yakitarajiwa kufanyika wiki ijayo. 
(Sky Sports)

ASHLEY AMBEBA BRUCE
KOCHA wa Newcastle, Steve Bruce anaungwa 

mkono na mmiliki wa klabu hiyo, Mike Ashley, 
licha ya shinikizo kutoka kwa mashabiki wa-
naotaka afutwe kazi kutokana na mwenendo 
mbaya wa timu. (Sky Sports)

TRIPPIER AKWAMA
MANCHESTER United wamesitisha mpango 

wa kumnunua mlinzi wa kushoto wa Atletico 
Madrid, Kieran Trippier mwenye umri wa mia-
ka 30 mwezi huu. (Manchester Evening News)

SPURS KUMTEMA ROSE
KLABU ya Tottenham Hotspur huenda ikafu-

tilia mbali mkataba wa Danny Rose katika diri-
sha la uhamisho la Januari hii, huku West Brom 
ikionyesha azma ya kutaka kumnunua beki 
huyo mwenye umri wa miaka 30. (Talksport)

OZIL SAFARI IMEIVA
KIUNGO wa Arsenal, Mesut Ozil mwenye 

umri wa miaka 32, ameamua kuacha pauni 
milioni saba alizotarajiwa kupokea kabla ya 
mwisho wa msimu huu, ili afanikiwe kukatiza 
mkataba wake na kuondoka mwezi huu. (The 
Athletic)

GRACIA, BARCA SAFI
MLINZI wa Manchester City na Hispania, 

Eric Garcia mwenye umri wa miaka 20, ame-
fikia makubaliano kibinafsi na Barcelona, la-
kini uhamisho wake haujakaribia kukamilika. 
(Goal)

WIJNALDUM KUTUA BARCA
KOCHA wa Barcelona, Ronald Koeman, ana 

imani ya kumsajili kiungo wa kati wa Liverpool 
na Uholanzi, Georginio Wijnaldum mwenye 
umri wa miaka 30, na mshambuliaji wa Lyon na 
Uholanzi, Memphis Depay mwenye miaka 26 
kwa mkopo mwezi huu. (Mundo Deportivo)

BOLOGUN AKARIBIA RB
MSHAMBULIAJI wa Arsenal, Folarin Balogun 

mwenye umri wa miaka 19 ambaye ni raia wa 
England, amekubali kujiunga na RB Leipzig ya 
Ujerumani. (Football Insider)

LIVERPOOL YAMFUATA WHITE
LIVERPOOL wanajiandaa kumnunua mlinzi 

wa Brighton, Ben White ambaye ana umri wa 
miaka 23. (Liverpool Echo)

NUNO ASAKA TIMU
WAKALA wa kocha wa Wolverhampton Wan-

derers, Nuno Espirito Santo anatafuta timu 
mpya kwenye Ligi Kuu England kwa ajili ya raia 
huyo wa Ureno, ambaye alisaini mkataba mpya 
pale Molineux, September mwaka jana.(Sun)

MOURINHO: WINKS HAUZWI
KOCHA wa Tottenham Hotspur, Jose Mour-

inho, amesisitiza kiungo wa England, Harry 
Winks mwenye umri wa miaka 24, hatauzwa 
au kuondoka klabuni hapo kwa mkopo mwezi 
huu. (Football London)

DONDOO ZA SOKA 
MAGAZETI YA ULAYA

BARCA HATIHATI 
KUMKOSA MESSI

Na Mwandishi Wetu

IKIWA na matumaini makubwa ya ku-
fanya vyema, Timu ya Taifa (Taifa Stars), 
iliondoka nchini jana asubuhi na kuelekea 
Cameroon kwa ajili ya kushiriki fainali za 
Kombe la Mataifa ya Afrika kwa Wachezaji 
wa Ndani (CHAN) zinazotarajiwa kutimua 
vumbi kuanzia keshokutwa.

Chini ya udhamini wa Bia ya Serengeti, 
Taifa Stars ipo Kundi D pamoja na Zambia, 
Namibia na Guinea na kikosi kimeahidi ku-
wapa raha Watanzania.

Mwaka jana, Bia ya Serengeti Premium 
Lager iliingia mkataba wa miaka mitatu 
na TFF na kuwa mdhamini mkuu wa Taifa 
Stars kwa makubaliano ya kutoa kiasi cha 
shilingi bilioni 3 katika kipindi cha mkata-
ba. Mkataba huo unafuatia kumalizika kwa 
mkataba wa wali ambao pia ulikuwa ni wa 
miaka 3 uliosainiwa mwaka 2017.

Katibu Mkuu wa Shirikisho la Soka Tan-
zania (TFF), Wilfred Kidao, alisema shirik-

isho hilo limejipanga kufanya kila liwezalo 
kuhakikisha mikakati ya benchi la ufundi 
inatekelezwa vyema ili kuiwezesha timu 
hiyo kufanya vyema katika fainali za CHAN.

Akizungumzia kuhusu ushiriki wa Taifa 
Stars katika mashindano hayo, Mkuu wa 
Kitengo cha Bia ya Serengeti, Anitha Msan-
gi, alisema hana shaka na kikosi cha timu 
hiyo na anamatumaini itapeperusha vy-
ema bendera ya taifa na kuongeza kinywaji 
cha Serengeti kama mdhamini inaitakia 
kila la heri.

Akiishukuru Serengeti, Rais wa TFF, Wal-
lace Karia, alisema fedha zilizotolewa kwa 
ajili ya udhamini huo zitatumika kama ili-
vyokusudiwa na kuongeza zinasaidia kati-
ka kufanikisha uendeshaji ya timu na hivyo 
kupata matokeo mazuri kwenye michezo 
yake.

Akizungumza wakati wa utiaji saini wa 
mkataba huo mpya uliofanyika jijini Dar 
es Salaam, Mkurugenzi Mtendaji wa SBL, 
Mark Ocitti, alisema bia ya Serengeti ni 

mdau mkubwa wa michezo hapa nchini na 
kuongeza imekuwa ikijivunia kuwaungani-
sha Watanzania kupitia michezo.

Mkurugenzi huyo aliongeza, “Tumeamua 
kusaini tena mkataba huu baada ya ku-
ridhishwa na maendeleo pamoja na ma-
fanikio ya timu kwa miaka mitatu iliyopita, 
lakini kutoka na mapenzi makubwa ya Wa-
tanzania kwa timu yao ya taifa.”

Ikiwa ni sehemu ya kujiandaa na fainali 
za CHAN, Stars iliyoko chini ya Etienne 
Ndayiragije anayesaidiwa na Juma Mgunda 
na Suleiman Matola ilicheza mchezo wa 
kirafiki dhidi ya Jamhuri ya Kidemokrasia 
ya Congo (DRC), mapema wiki hii iliyomal-
izika kwa sare ya bao 1-1.

Stars imefuzu kucheza CHAN baada ya 
kuisambaratisha timu ya taifa ya Kenya 
Harambee Stars kwa bao 4-1 jijini Nairobi 
baada ya mechi ya kwanza iliyofanyika ji-
jini Dar es Salaam, ambapo timu hizo mbili 
zilitoka ‘draw’ ya bila kufungana.

SBL YAMWAGA BARAKA 
STARS IKIELEKEA CHAN 

Maadhimisho Meza
kufanyika Aprili 6
Na Shufaa Lyimo

CHAMA cha Mpira wa Meza Tanzania 
(TTTA), kinatarajia kufanya maadhim-
isho maalumu ya mchezo huo ifikapo 
Aprili 6, mwaka huu jijini Dar es Sa-
laam.

Akizungumza na gazeti hili jijini jana, 
Katibu wa (TTTA), Leonard Liunda, 
alisema maandalizi kwa ajili ya maa-
dhimisho hayo yanaendelea vizuri na 
wanaamini yataleta mapinduzi katika 
mchezo huo.

“Kwa sasa tunajiandaa na shughuli 
kubwa ya kuadhimisha siku ya chama 
chetu kidunia, maandalizi yanaendelea 
vizuri na tumewaandalia wadau taarifa 
zitakazotujenga wote kwa pamoja,” 
alisema Liunda.

Katibu huyo alisema wanatarajia 
timu kutoka mikoa mbalimbali ya Tan-
zania Bara na Visiwani zitashiriki katika 
maadhimisho hayo na wanatarajia kuo-
na ushindani.

Alisema kwa sasa mchezo huo ume-
kuwa kwa kiasi kikubwa tofauti na ukil-
inganisha na miaka ya nyuma iliyopita 
kutokana na idadi ya wanaojitokeza 
kuucheza katika maeneo mbalimbali 
hapa nchini.

“Kipindi cha nyuma mchezo huu uli-
kuwa haupendwi na watu wengi wali-
kuwa wanajua ni mchezo unaochezwa 
na watu wenye kipato, lakini fikira hizo 
sasa hazipo na watu wa aina zote wa-
nacheza,” alisema Liunda.

Kikosi cha Timu ya Soka ya Taifa (Taifa Stars), pamoja na viongozi wa timu hiyo wakiwa kwenye Uwanja wa Ndege wa Kimataifa wa 
Mwalimu Julius Nyerere kabla ya kuanza safari ya kuelekea Cameroon katika fainali za Kombe la Mataifa ya Afrika kwa Wachezaji wa 
Ndani (CHAN), juzi usiku. PICHA: MTANDAO

Azam FC kubakia 
Z’bar ikijiimarisha
Na Saada Akida, ZANZIBAR

LICHA ya timu yao kuondolewa 
mapema katika mashindano ya Kombe 
la Mapinduzi, kikosi cha Azam FC ki-
taendelea kubakia visiwani humo kik-
iendelea kujinoa kwa ajili ya mechi za 
mzunguko wa pili wa Ligi Kuu Tanzania 
Bara, imeelezwa.

Kocha Mkuu wa Azam FC, George 
Lwandamina, aliliambia gazeti hili 
ameamua kuweka kambi Zanzibar kwa 
sababu anaamini kuna utulivu ambao 
utawasaidia wachezaji wake kufikia 
malengo.

Lwandamina alisema kambi hiyo 
itakuwa ya siku 10 na wanatarajia 
kucheza mechi tatu za kirafiki na timu 
za visiwani humo.

Kocha huyo alisema bado hajafaha-
mu wapinzani watakaocheza nao, la-
kini anatarajia michezo hiyo ya kirafiki 
kuchezwa kuanzia Januari 15 na 20, 
mwaka huu.

“Tutakuwa huku kwa muda wa siku 
10 na tutacheza mechi za kirafiki, ili 
kufanyia kazi makosa yaliyojitokeza ka-
tika michuano ya Kombe la Mapinduzi, 
zitatusaidia kujiimarisha kwa ajili ya 
Ligi Kuu Tanzania Bara,” alisema Lwan-
damina.

Aliongeza mipango yake kwa sasa 
ni kufanyia kazi upungufu wa kikosi 
chake ili ligi itakaporejea wawe katika 
ubora wa hali ya juu.

Na Mwandishi Wetu

KATIKA kuhakikisha wanaendeleza 
vipaji vya mabondia wa hapa nchini, 
Kampuni ya Jackson Group na Taasisi 
ya kimataifa inayoshughulika na ngumi 
za kulipwa ya Global Boxing Stars (GBS), 
zimesaini mkataba maalumu ambao uta-
wasaidia wachezaji wa mchezo huo.

Moja ya fursa hizo ni kuonekana nchi 
nyingi duniani kupitia ushirikiano wa 
kampuni hizo mbili ambapo mapambano 
yao yataonyeshwa na washirika wengine 
wa GBS.

Mabondia wa kwanza kufaidika na fursa 

hiyo ni pamoja na Ibrahim Class ambaye 
atazichapa na Dennis Mwale kwenye pam-
bano la ubingwa wa mabara wa WBF lil-
ilopangwa kufanyika Januari 29, mwaka 
huu, kwenye Ukumbi wa Next Door Arena 
ambao umepewa jina la GBS and Jackson 
Group Fight Night. 

Usiku huo pia utakuwa na mapambano 
mengine saba ya utangulizi, Mkurugenzi 
wa GBS, Jeremy Bean, aliliambia gazeti 
hili jijini Dar es Salaam jana na kuongeza 
mabondia wa Tanzania watapata fursa ya 
kushiriki katika mapambano makubwa wa 
ngumi za kulipwa duniani.

Ofisa Mtendaji Mkuu wa Jackson Group, 

Kelvin Twissa, alisema wamedhamiria ku-
leta maendeleo makubwa katika mchezo 
wa ngumi za kulipwa nchini.

Twissa alisema aliposema lengo lao ni 
kubadili mwonekano wa mchezo wa ngu-
mi za kulipwa kama kampuni yake ilivyoa-
hidi na ushirikiano wao na GBS ni mwanzo 
wa mwelekeo mpya wa ngumi za kulipwa.

“Tumedhamiria kuleta maendeleo 
makubwa na ndiyo maana sasa tumeingia 
makubaliano na GBS, kuna mambo mengi 
mazuri yanakuja katika ngumi za kulipwa 
na naamini tutafikia lengo letu,” alisema 
Twissa.

Jackson Group, GBS kuwabeba mabondia

Na Saada Akida na Adam Fungam-
wango

WAKATI Kocha Mkuu wa Yanga, Cedric 
Kaze, akisema kukosekana kwa kiungo, Cla-
tous Chama na Luis Miquissione kulisaidia 
timu yake kutwaa ubingwa wa mashindano 
ya Kombe la Mapinduzi, Kaimu Kocha Mkuu 
wa Simba, Selemani Matola amesema ucho-
vu waliokuwa nao wachezaji wake uliwanyi-
ma ushindi.

Yanga ilitwaa ubingwa wa mashindano 
hayo kwa mwaka huu kwa penalti 4-3, baada 
ya kutoka suluhu katika dakika 90 za kawai-
da kwenye mchezo huo wa fainali ulioche-
zwa juzi usiku.

Akizungumza na gazeti hili baada ya fain-
ali hiyo, Kaze alisema mchezo huo ulikuwa 
mzuri na wenye ushindani mkubwa kwa 
wakati wote.

Kaze alisema wachezaji wake walicheza 

kiufundi na kimbinu zaidi katika dakika zote 
90 na anaamini kutokuwapo kwa Chama na 
Miquissione imewasaidia kutwaa ubingwa 
wa michuano hiyo.

Kocha huyo alisema kutokuwapo kwa 
nyota kuliwasaidia ‘kuishika’ Simba katika 
eneo la kiungo na pembeni kutowapa nafasi 
ya kupeleka mipira kwa washambuliaji wa 
mabingwa hao watetezi wa Ligi Kuu Tanza-
nia Bara.

“Nyota hao wawili ni hatari sana wakiwapo 
katika kikosi, lakini niliwaambia wachezaji 
wangu kutoruhusu Simba kupiga krosi.” Kwa 
sababu kama wangeruhusu kupiga krosi na 
ingemfikia, Meddie Kagere nina imani in-
gekuwa hatari, maana ninavyomjua ni hatari 
kwa mipira ya vichwa,” alisema Kaze.

Alisema pia kombe walilolipata ni zawadi 
kwa wanachama na mashabiki wa Yanga am-
bao kwa muda mrefu hawajachukua kombe 
lolote, hivyo ni haki yao washangilie.

“Wana-Yanga wamebezwa sana na wame-
kuwa wanyonge kwa muda mrefu. Hawaja-
chukua kombe lolote kwa muda sasa, kwa 
hiyo hili kombe ni lao na wanastahili kush-
angilia,” Kaze alisema.

Kocha huyo raia wa Burundi alisema kwa 
sasa anaitengeneza timu yake iwe na ari ya 
ushindi, na iwe inacheza mechi bila kujali 
mazingira yoyote.

“Nataka tucheze bila kisingizio cha mvua, 
jua, uwanja mbovu, sijui nini. Nataka niwe 
na kikosi ambacho hakitokuwa na kisingizio, 
tukifungwa basi tunajua ni sababu ya kiufun-
di,” alisema Kaze.

Naye Matola alisema mechi walizocheza 
mfululizo wachezaji wake zimewaathiri na 
baadhi yao kulazimika kuwatumia katika 
mchezo huo wa fainali huku wakiwa  ma-
jeruhi. “Tunawapongeza Yanga, wamet-
waa ubingwa kwa kutufunga kwa penalti, 
mfululizo wa mechi umetuathiri maana 

wachezaji wangu ikiwamo Hassan Dilunga 
na Miraji Athuman wakilalamika maumivu, 
fatiki waliyokuwa nayo imechangia kuto-
chukuwa ubingwa,” alisema Matola.

Aliongeza baada ya matokeo hayo wanare-
jea nyumbani na kupumzika kwa muda wa 
siku saba na baadaye watarejea kwa ajili ya 
maandalizi ya mechi za Ligi Kuu Bara na za 
michuano ya Ligi ya Mabingwa Afrika hatua 
ya makundi itakayoanza mwezi ujao.

Hata hivyo, Matola alisema waamuzi wa 
mechi hiyo walishindwa kuumudu mch-
ezo huo kwa kuacha kutoa uamuzi pale 
nyota wake wanapofanyiwa madhambi na 
wachezaji wa Yanga.

Simba na Yanga tayari zimesharejea jijini 
Dar es Salaam, lakini Azam FC yenyewe im-
ebakia Zanzibar kwa ajili ya kuweka kambi 
ili kujiimarisha na hatua ya lala salama ya 
Ligi Kuu Tanzania Bara ambayo itaanza tena 
mapema mwezi ujao.

KAZE: TULIISHIKA SIMBA
Na Saada Akida na Adam Fungam kiufundi na kimbinu zaidi katika dakika zote “Wana-Yanga wamebezwa sana na wame wachezaji wangu ikiwamo Hassan Dilunga 

KAZE: TULIISHIKA KA K SIMBA
  Lakini awataja Chama, Miquissone chanzo Wekundu wa Msimbazi 

kushindwa kutamba katika...

Na Mwandishi Wetu

SERIKALI kupitia Wizara ya Habari, Sanaa, Utamaduni 
na Michezo imekabidhi Sh. milioni 60 kwa Timu ya Soka ya 
Taifa (Taifa Stars), kwa ajili ya kusaidia posho kuelekea katika 
fainali za Kombe la Mataifa ya Afrika kwa Wachezaji wa Ndani 
(CHAN), zinazofanyika Cameroon kuanzia kesho, imefaha-
mika.

Naibu Waziri wa wizara hiyo, Abdallah Ulega, alikabidhi fed-
ha hizo juzi usiku kwa ajili ya posho ya wachezaji walipokuwa 
hapa nchini na motisha ya mchezo wa kirafiki wa kimataifa 
dhidi ya Jamhuri ya Kidemokrasia ya Congo (DRC), ambao uli-
malizika kwa sare ya bao 1-1.

Ulega alisema serikali itaendelea kupambana kupata fedha 
kwa lengo la kusaidia mahitaji mengine ya timu hiyo inayok-
wenda kupeperusha bendera ya Tanzania kwenye fainali 
hizo.

Alilitaka Shirikisho la Soka Tanzania (TFF), kusimamia vy-
ema nidhamu ya wachezaji wa timu hiyo, ili waende kufanya 
vizuri katika fainali hizo ambazo wanashiriki kwa mara ya pili.

“Serikali imechangia zaidi ya Sh. milioni 60 kama ‘bonasi’ 
na posho za ndani kwa wachezaji na benchi la ufundi, bado 
tunapambana kupata fedha za kusaidia katika maeneo men-
gine, TFF (Shirikisho la Soka Tanzania), hakikisheni mnasima-
mia nidhamu na matumizi ya fedha hizi,” alisema Ulega.

Taifa Stars iliyoondoka nchini jana itaanza kutupa karata 
zake katika fainali hizo Januari 19, mwaka huu, dhidi ya Zam-
bia na itashuka tena dimbani Januari 23 kuwavaa Namibia, 
huku mechi yake ya mwisho ya hatua ya makundi itachezwa 
Januari 27, mwaka huu dhidi ya Guinea.

Naibu Waziri wa Wizara ya Habari, Utamaduni, Sanaa na Michezo, Abdallah Ulega (kulia), akimkabidhi nahodha wa Timu 
ya Soka ya Taifa (Taifa Stars), John Bocco, fedha kwa ajili ya posho na motisha ya kikosi hicho ambacho tayari kime-
shatua Cameroon ili kushiriki fainali za Kombe la Mataifa ya Afrika kwa Wachezaji wa Ndani (CHAN). PICHA: MTANDAO


